
नए संकल्प और जोश के 
साथ आगामी चुनावों की 

तैयारी करें कार्यकर्ता
जूम न्यूज  }जोधपुर

मुख्यमंत्री  भजनलाल शर्मा ने 
बुधवार को जोधपुर के मारवाड़ 
इंटरनेशनल सेंटर में जोधपुर 
और फलोदी जिले के भाजपा 
कार्यकर्ताओं से संवाद किया। 

इस अवसर पर उन्होंने कहा कि 
प्रधानमंत्री श्री नरेन्द्र मोदी जी के 
मार्गदर्शन में डबल इंजन सरकार 
प्रदेश के विकास को नई गति दे रही 
है। जोधपुर के 7 में से 6 निकायों 
और फलौदी के दोनों निकायों में 
भाजपा ने जीत दर्ज की है। 

निकाय चुनावों का यह परिणाम 
जनता का सरकार के कार्यों पर 
विश्वास प्रदर्शित करता है। उन्होंने 
कार्यकर्ताओं से नए संकल्प और 

जोश के साथ पंचायत चुनावों की 
तैयारी में जुटने का आह्वान किया। 
मुख्यमंत्री ने कहा कि भाजपा 
कार्यकर्ता के लिए राष्ट्र सेवा प्रथम 
है। इसलिए कार्यकर्ता सरकार की 
जनकल्याणकारी योजनाओं को 
गांव-ढाणी और हर परिवार तक 
पहुंचाएं। उन्होंने कहा कि जोधपुर 
संभाग के समग्र विकास के लिए 
सरकार द्वारा पौने तीन वर्षों में 
61,671 करोड़ रुपये के विकास 

कार्यों को गति दी गई है। इसी प्रकार 
जोधपुर जिले में करीब 7,000 
करोड़ रुपये तथा फलोदी जिले में 
2,023 करोड़ रुपये के विकास 
कार्य करवाए जा रहे हैं। मुख्यमंत्री 
ने सेवा संकल्प अभियान के 
तहत स्वच्छता ड्राइव, रक्तदान 
शिविर और एक पेड़ मां के नाम 
जैसी गतिविधियों में कार्यकर्ताओं 
से बढ़-चढ़कर भागीदार बनने 
का आह्वान किया। मुख्यमंत्री ने 

कहा कि सभी कार्यकर्ता आगामी 
पंचायत चुनावों के लिए मेरा बूथ, 
सबसे मजबूत के मंत्र के साथ पूरी 
ताकत से जुटकर पंचायतों में भी 
ट्रिपल इंजन की सरकार बनाने का 
नया इतिहास रचें।

उन्होंने कहा कि सरकारी 
योजनाओं का लाभ हर जरूरतमंद 
तक और विकसित राजस्थान के 
संकल्प को जन-जन तक पहुंचाना 
हमारी प्राथमिकता होनी चाहिए। 

उन्होंने विश्वास जताते हुए कहा 
कि कार्यकर्ताओं की मेहनत, 
सरकार के विकास कार्यों, नीतियों 
और सुशासन के दम पर आगामी 
पंचायत चुनावों में भी भाजपा को 
व्यापक जनसमर्थन मिलेगा।

बाड़मेर दौरा: मुख्यमंत्री ने  
किया 2,824 करोड़ से अधिक  
के 1,013 विकास कार्यों का 

लोकार्पण-शिलान्यास
-पढ़ें पेज 2 पर

पंचायत चुनावों में ट्रिपल इंजन सरकार बनाने का दिया मंत्र

मुख्यमंत्री  भजनलाल शर्मा ने जोधपुर में 
कार्यकर्ताओं से किया संवाद

संपर्क करें

ब्रीफ न्यूज

एप्पल के नाम पर जयपुर से अमेरिका में ठगी: फ्लैट में बैठकर ठग 
रहे 14 बदमाश गिरफ्तार; 13 लैपटॉप और 24 मोबाइल जब्त किए

जूम न्यूज  }जयपुर

साइबर क्राइम यूनिट पुलिस और 
जयपुर वेस्ट पुलिस की संयुक्त टीम 
ने साइबर ठगी के खिलाफ बड़ी 
कार्रवाई करते हुए बिंदायका थाना 
क्षेत्र में चल रहे इंटरनेशनल फर्जी 
कॉल सेंटर का पर्दाफाश किया है। 
पुलिस ने मौके से 14 आरोपियों 
को गिरफ्तार किया है। आरोपियों के 
कब्जे से वारदात में इस्तेमाल 13 
लैपटॉप, 24 मोबाइल फोन, राउटर, 
सिम कार्ड, चार्जर, एक्सटेंशन बोर्ड 
सहित अन्य उपकरण जब्त किए 
गए हैं।

पुलिस के अनुसार, आरोपी 
सिरसी रोड स्थित मंगलम ग्रांड 
रेजीडेंसी के फ्लैट से अवैध  
कॉल सेंटर संचालित कर रहे थे। 

यहां से अमेरिका के नागरिकों को 
निशाना बनाकर साइबर ठगी की 
जा रही थी।
एप्पल कस्टमर सपोर्ट  
के नाम पर ठगी
डीसीपी प्रशांत किरण ने बताया- 
जांच में सामने आया कि आरोपी 
फेक एप्पल कस्टमर सपोर्ट और 
टेक्निकल सपोर्ट के नाम पर 
ठगी का नेटवर्क चला रहे थे। 
आरोपियों की ओर से अमेरिका 
में संभावित ग्राहकों को SMS 
और मैसेज भेजे जाते थे। इसके 
बाद एप्पल प्रोडक्टस और सर्विस 
से जुड़े प्री अप्रूव्ड चार्ज के नाम 
पर 399, 499, 699 अमेरिकी 
डॉलर और अन्य राशि के शुल्क 
स्वीकृत/प्रोसेस कराकर ठगी की 

जाती थी। पुलिस ने मामले में 
गोहील निकुंज, वाहिद, रहीस, 
इरशाद, मोहम्मद इनाम हुसैन 
चौधरी, सौरभ शर्मा, निशिथ, 
मानस खटनीयार, अक्षय नारायण 

भाई पटेल, श्रेय भारद्वाज, गगन 
पाल, शिवम प्रजापति, देव नदाल 
और दर्पण को गिरफ्तार किया 
है। पुलिस टीम ने फ्लैट से 13 
लैपटॉप, 24 मोबाइल फोन, 

राउटर, सिम कार्ड, चार्जर, 
एक्सटेंशन बोर्ड सहित अन्य 
तकनीकी उपकरण जब्त किए। 
पुलिस ने आरोपियों के खिलाफ 
मुकदमा दर्ज कर जांच शुरू कर 
दी है।
14 आरोपियों पर गंभीर 
धाराओं में केस
डिप्टी एसपी आदित्य पुनियां ने 
बताया- पुलिस ने मामले में गोहील 
निकुंज, वाहिद, रहीस, इरशाद, 
मोहम्मद इनाम हुसैन चौधरी, सौरभ 
शर्मा, निशिथ, मानस खटनीयार, 
अक्षय नारायण भाई पटेल, श्रेय 
भारद्वाज, गगन पाल, शिवम 
प्रजापति, देव नदाल और दर्पण 
को गिरफ्तार किया है। आरोपियों के 
खिलाफ आईटी एक्ट और टेलीग्राफ 

एक्ट के तहत कार्रवाई की गई है। 
पुलिस आरोपियों से पूछताछ कर 
साइबर ठगी के नेटवर्क, विदेशी 
कनेक्शन और पैसों के लेन-देन 
की जानकारी जुटा रही है।  कार्रवाई 
में बिंदायका थाना पुलिस, जयपुर 
वेस्ट DST और राजस्थान साइबर 
क्राइम कंट्रोल सेंटर की तीन टीमों 
ने संयुक्त रूप से काम किया। टीमों 
ने साइबर अपराध से जुड़ी सूचनाएं 
जुटाकर संदिग्ध फ्लैट की निगरानी 
की और इसके बाद कार्रवाई को 
अंजाम दिया। पुलिस अब जब्त 
किए गए लैपटॉप और मोबाइल की 
तकनीकी जांच के जरिए विदेशी 
पीड़ितों की संख्या, ठगी की कुल 
रकम, कॉलिंग नेटवर्क और गिरोह 
से जुड़े अन्य लोगों की जानकारी 
जुटा रही है।

इजराइल बोला- 9/11 जैसा 
हमला हो सकता था
नई दिल्ली। भारतीय पायलट स्मित ने 
दुबई से इजराइल जा रही फ्लाइट को क्रैश 
होने से बचा लिया। स्मित पर उनके साथी 
पायलट ने ही चाकू से हमला कर दिया 
था। घायल होने के बावजूद स्मित उससे 
लड़ते रहे और बाकी यात्रियों की मदद से 
काबू पाया। फ्लाईदुबई की फ्लाइट में यह 
घटना बुधवार सुबह करीब 9 बजे हुई। 
विमान में 180 लोग सवार थे। इजराइली 
अधिकारियों ने बताया कि जिस साथी 
पायलट ने स्मित पर हमला किया, वह 
ओमान का नागरिक था। इजराइल के एक 
सीनियर अधिकारी ने कहा कि पायलट 
की हिम्मत ने बड़ी घटना टाल दी। वरना 
2001 में हुए अमेरिका के 9/11 जैसी 
घटना हो सकती थी। हमलावर पर काबू 
पाने के बाद विमान में बैठे पैसेंजर्स ने 
ताली बजाकर खुशी मनाई। इस फ्लाइट 
में ज्यादातर इजराइली पैसेंजर्स थे।
इजराइली डेंटिस्ट ने जान बचाई
विमान में सवार यात्रियों को कुछ देर के 
लिए लगा कि वे जिंदा नहीं बचेंगे। एक 
यात्री ने बताया कि, “सभी को लगा 
कि अब हम मरने वाले हैं।” विमान 
में मौजूद कुछ लोगों की सूझबूझ 
से बड़ा हादसा टल गया। विमान में 
सिविल ड्रेस में 2 रिलीफ पायलट 
मौजूद थे जिन्होंने बाद में प्लेन को 
संभाला। जबकि यात्रियों ने हमलावर 
को कॉकपिट से दूर करने में मदद की। 
वहीं कैप्टन स्मित की मदद विमान 
में मौजूद एक डेंटिस्ट ने की। उन्होंने 
घायल पायलट का विमान में ही इलाज 
किया और उनकी जान बचाई। 

विमान में को-पायलट का चाकू से हमला, घायल 
भारतीय पायलट से लड़े, विमान क्रैश होने से बचाया

भारतीय कैप्टन स्मित ने बचाई 180 यात्रियों की जान

विमान ने पहले 7700 कोड भेजा, जो 
इमरजेंसी का संकेत है। कुछ सेकंड बाद 
7500 कोड भेजा गया, जो हाईजैक 
का संकेत है। फ्लाइटरडार के मुताबिक, 
विमान कुथ ही मिनटों में 34 हजार से 
16,600 फीट की ऊंचाई पर आ गया। 
इसके बाद इसका रास्ता ताबुक की ओर 
मोड़ा गया। पायलट और को-पायलट 
के बीच मारपीट हुई। झगड़े की वजह 
अभी साफ नहीं है। इजराइली मीडिया 
के मुताबिक, ओमानी पायलट ने विमान 
को जमीन की ओर मोड़ने की कोशिश 
की। आगे बैठे यात्रियों ने कॉकपिट में 
पहुंचकर उसे काबू किया। यात्रियों के 
मुताबिक, विमान में सादे कपड़ों में दो 
और पायलट मौजूद थे। इनमें से एक ने 
विमान का कंट्रोल संभाला। एक यात्री ने 

बताया कि उसने कॉकपिट से चीखें सुनीं। 
वहां एक पायलट घायल मिला, उसके 
हाथ में फोल्डिंग चाकू था और कॉकपिट 
में खून बिखरा था। घायल पायलट की 
हालत गंभीर थी। विमान में मौजूद एक 
इजराइली डेंटिस्ट ने उसका इलाज कर 
जान बचाने में मदद की। हाईजैक अलर्ट 
के बाद इजराइली एयरफोर्स ने फाइटर 
जेट रवाना किए। पीएम नेतन्याहू ने सुरक्षा 
अधिकारियों के साथ बैठक की। विमान 
को सऊदी अरब के ताबुक एयरपोर्ट पर 
उतारा गया। इजराइल ने कुछ समय के 
लिए अपना एयरस्पेस भी बंद किया। 
इजराइली एजेंसियां आतंकी हमले की 
आशंका की भी जांच कर रही हैं। शिन 
बेट, मोसाद, सेना और परिवहन मंत्रालय 
जांच में शामिल हैं।

जानिए, विमान में क्या-क्या हुआ

स्पाइसजेट में 11 साल पायलट रह चुके हैं कैप्टन स्मित: फ्लाईदुबई से पहले स्मित ने 
11 साल से ज्यादा समय तक स्पाइसजेट में काम किया। यहां उन्होंने 9500 घंटे से ज्यादा 
उड़ान भरी। इनमें 6400 घंटे से ज्यादा समय विमान के मुख्य पायलट यानी पायलट-इन-
कमांड के तौर पर था। जून 2022 में उन्होंने फ्लाईदुबई जॉइन की थी। उनके लिंक्डइन 
प्रोफाइल के मुताबिक, उन्हें कमर्शियल विमान उड़ाने का 13 साल से ज्यादा का अनुभव है। 

तेहरान/वॉशिंगटन डीसी। ईरान की 
इस्लामिक रिवोल्यूशनरी गार्ड कॉर्प्स 
(IRGC) ने अमेरिकी वोटरों के नाम 
25 पेज की खुली चिट्ठी जारी की है। 
इसमें राष्ट्रपति ट्रम्प को भरोसे के लायक 
नहीं बताया गया है और अमेरिकी लोगों से 
सोच-समझकर फैसला लेने की अपील की 
गई है। IRGC की यह चिट्ठी अमेरिका में 
होने वाले मिडटर्म चुनाव से करीब 5 हफ्ते 
पहले आई है। मिडटर्म चुनाव में अमेरिकी 
संसद के दोनों सदनों के लिए वोटिंग होती 
है। मिडटर्म चुनाव में हार से संसद में ट्रम्प 
की ताकत कम हो सकती है। उन्हें अपने 
फैसले पास कराने के लिए विपक्षी पार्टी 
का समर्थन लेना पड़ सकता है। IRGC के 
प्रवक्ता जनरल होसैन मोहेब्बी ने मंगलवार 
को तेहरान में प्रेस कॉन्फ्रेंस की।
IRGC के प्रवक्ता जनरल होसैन मोहेब्बी 
ने मंगलवार को तेहरान में प्रेस कॉन्फ्रेंस 

की। IRGC का दावा है कि इस युद्ध में 
अमेरिका-इजराइल के सत्ता परिवर्तन, 
परमाणु और मिसाइल कार्यक्रम खत्म करने 
जैसे लक्ष्य पूरे नहीं हुए। पत्र में कहा गया कि 
डेथ टू अमेरिका का नारा अमेरिकी शासक 
वर्ग और व्हाइट हाउस के खिलाफ है, आम 
अमेरिकियों के खिलाफ नहीं है। IRGC ने 
अमेरिकी जनता से इजराइल को समर्थन 
और क्षेत्र में सैन्य हस्तक्षेप का विरोध करने 
की अपील की है।

ईरान ने अमेरिकियों से कहा- 
ट्रम्प भरोसे के लायक नहीं

मिडटर्म चुनाव से पहले सही फैसला लेने को कहा

नई दिल्ली। चुनाव आयुक्त ज्ञानेश 
कुमार के इस्तीफे की मांग को लेकर 
कांग्रेस समेत 19 विपक्षी पार्टियां 2 से 8 
अक्टूबर तक देशभर में मार्च निकालेंगी। 
6 अक्टूबर को चुनाव आयोग का घेराव 
किया जाएगा। यह फैसला बुधवार को 
दिल्ली के कॉन्स्टिट्यूशन क्लब में 
INDIA ब्लॉक बैठक में लिया गया। 
करीब 3 घंटे चली बैठक में 3 बातों पर 
सहमति बनी। CEC ज्ञानेश कुमार को 
हटाने के लिए संसद में प्रस्ताव लाया 
जाए। वोटर लिस्ट से हटाए गए नामों को 
सार्वजनिक किया जाए। नाम हटाने से 
पहले वोटर को नोटिस और अपील का 
मौका मिले। EVM की जगह बैलेट पेपर 
से चुनाव कराए जाएं।

बठैक क ेबाद खड़ग ेन ेआरोप लगाया 
कि मोदी- शाह और मखु्य चनुाव आयुक्त 
ज्ञानशे कमुार न ेचनुाव आयोग को कठपतुली 
बना दिया ह।ै भाजपा चनुाव आयोग के 
साथ वोट चोरी कर रही ह।ै  इसस ेपहले 
11 अगस्त 2025 को INDIA गठबधंन 
क ेसासंदों न ेससंद भवन स ेचनुाव आयोग 
क ेऑफिस तक मार्च निकाला था। इसमें 
राहलु गाधंी, मल्लिकार्जुन खड़ग,े शरद 

पवार समते 25 विपक्षी दल शामिल हएु 
थ।े विपक्ष का आरोप था कि चनुावी प्रक्रिया 
में बड़े पमैान ेपर गड़बड़ी और वोट चोरी 
हो रही ह।ै
हम एक गठबंधन: राहुल
राहुल गांधी: BJP, अमित शाह, पीएम 
मोदी और ज्ञानेश कुमार लोकतंत्र पर 
हमला कर रहे हैं। हम एक गठबंधन हैं। 
ममता बनर्जी: बीजेपी ने वोट चोरी 
करके बंगाल में लूट की, एमपी, 
हरियाणा, बिहार, छत्तीसगढ़ में जीते। 
ज्ञानेश कुमार चोर-डाकू हैं।
तेजस्वी यादव: फॉर्म 6 में बदलाव 
विपक्ष के दबाव में हुआ है। यह हमारी 
पहली जीत है।

19 विपक्षी दल 6 को चुनाव आयोग घेरेंगे

पुलिस देख तीसरी मंजिल से 
कूदा युवक: तारों में फंसने 
से करंट लगा, मौत � -पेज 3

नहीं तो नामांकन हो 
जाएगा खारिज, सरकार 
एक साथ भी हटा सकती है
जयपुर। राजस्थान में सरपंच का 
चुनाव लड़ने के लिए प्रशासक 
को कुर्सी छोड़नी होगी। अगर कोई 
निवर्तमान सरपंच नामांकन भरने 
से पहले प्रशासक पद से इस्तीफा 
नहीं देता तो वह चुनाव नहीं लड़ 
सकेगा। सरकार सभी प्रशासकों को 
एक साथ भी हटाने की तैयारी कर 
रही है।

दरअसल, प्रदेश की 10 हजार 
290 ग्राम पंचायतों का कार्यकाल 
खत्म होने के बाद सरकार ने वहां 
प्रशासक नियुक्त किए थे। इस पद 
पर ग्राम पंचायतों में रहे सरपंचों को 
ही प्रशासक लगाया गया था। लेकिन 
अब आगामी दिनों में पंचायती राज 
संस्थाओं (जिला परिषद, पंचायत 

समिति और ग्राम पंचायत) के 
चुनाव होने हैं। ऐसे में अगर कोई 
निवर्तमान सरपंच जो प्रशासक के 
पद पर नियुक्त है और वापस चुनाव 
लड़ना चाहते हैं, उसे प्रशासक के 
पद से इस्तीफा देना पड़ेगा।

राज्य निर्वाचन आयोग से जारी 
गाइडलाइन के मुताबिक जब भी 
पंचायत ​चुनावों के नामांकन पत्र 
भरे जाएंगे तो उससे पहले इस्तीफा 
देना पड़ेगा। नामांकन पत्रों की जांच 
में इस्तीफा देखा जाएगा, अगर 
इस्तीफा स्वीकार नहीं हुआ तो ऐसे 
उम्मीदवार का नामांकन खारिज 
किया जाएगा। आयोग ने प्रशासक 
के पद को ‘लाभ का पद’ माना है। 
इसलिए चुनाव लड़ने की तैयारी कर 
रहे प्रशासकों को नामांकन के अंतिम 
समय तक इंतजार करने के बजाय 
इस्तीफा स्वीकार कराने की प्रक्रिया 
पूरी करवानी होगी।

प्रशासक इस्तीफा देने पर ही 
लड़ सकेंगे सरपंच का चुनाव

शाह बोले- दिल्ली शराब 
घोटाले वाले नशामुक्ति 
नहीं कर सकते
जालंधर। गृह मंत्री अमित शाह ने 
बुधवार को जालंधर में कहा कि 
आम आदमी पार्टी (AAP) ने 
पंजाब को चिट्‌टे (नशे) में धकेल 
दिया है। 2027 का चुनाव भाजपा 
नशामुक्त पंजाब के नाम पर लड़ेगी।

मैं पंजाब के युवाओं को वादा 
करके जाता हूं कि भाजपा को वोट 
करें। हम 31 दिसंबर 2029 से 
पहले पंजाब को नशा मुक्त कर 
देंगे। उन्होंने रैली में कहा- भगवंत 
मान ने नशे के व्यापार को और 
बढ़ाया है। नशे में गुरु का अपमान 
करने वाला नशामुक्ति नहीं कर 
सकता। जो दिल्ली में शराब बेचने 
के घोटाले में पकड़े गए हों, वे 
पंजाब को नशामुक्त कैसे करेंगे? 
शाह की रैली से पहले बम की 
धमकी भी मिली थी। कैंब्रिज स्कूल 
को भेजे ई-मेल में दावा किया गया 
कि रैली के स्टेज के नीचे IED 
रखा गया है। ...विस्तृत पेज 8 पर

बाड़मेर: सीएम ने किया 2,824 करोड़ से अधिक के 1,013 विकास कार्यों का लोकार्पण-शिलान्यास

जूम न्यूज  } बाड़मेर

मुख्यमंत्री भजनलाल शर्मा ने कहा 
कि प्रधानमंत्री नरेन्द्र मोदी की 
हर नीति और जनकल्याणकारी 
योजना के केंद्र में ‘नागरिक देवो 
भव’ का संकल्प है। उनके इसी 
विजन के साथ राज्य सरकार 
ने प्रदेश के विकास का रोडमैप 
बनाया है जिसके तहत राज्य में 
पानी, बिजली, उद्योग, रोजगार 
एवं सड़क सहित सभी क्षेत्रों में 
उल्लेखनीय कार्य हो रहे हैं। उन्होंने 
कहा कि हमारी सरकार का संकल्प 
है कि विकास का लाभ अंतिम छोर 

तक पहुंचे। मुख्यमंत्री ने बुधवार 
को बाड़मेर के बाछड़ाऊ में जोधपुर 
संभाग के बाड़मेर, बालोतरा, 
जैसलमेर, जालोर, जोधपुर, पाली, 
फलोदी और सिरोही जिलों के 
लिए 2 हजार 824 करोड़ रुपये 
से अधिक की लागत के एक 
हजार से अधिक विकास कार्यों का 
लोकार्पण एवं शिलान्यास किया। 
इनमें से 2 हजार 45 करोड़ रुपये 
से अधिक की लागत के 763 
कार्यों का शिलान्यास व 778 
करोड़ रुपये की लागत के 250 
विकास कार्यों का लोकार्पण कर 
जनता को समर्पित किया गया है।

महत्वपूर्ण घोषणाएं की
मुख्यमंत्री ने बाड़मेर जिले में कम 
वर्षा के कारण उत्पन्न परिस्थितियों 
को देखते हुए किसानों, पशुपालकों 
एवं आमजन को राहत देने के लिए 
महत्वपूर्ण घोषणाएं की हैं। उन्होंने 
गर्मी के दौरान संचालित की गई 
आकस्मिक पेयजल व्यवस्थाएं तथा 
टैंकरों के माध्यम से जल परिवहन 
की सुविधा 31 दिसंबर तक निरंतर 
जारी रखने, कम वर्षा वाले क्षेत्रों में 
आवश्यक आकस्मिक कार्यों को 
गति देने के लिए जिला कलेक्टर के 
माध्यम से एक करोड़ रुपये तक के 

कार्यों की  स्वीकृति और चारे की 
कमी से प्रभावित बाड़मेर, बालोतरा 
एवं जैसलमेर सहित क्षेत्रों में चारा 
डिपो शुरू करने और चारा डिपो के 
सुचारु संचालन की घोषणा की।

मुख्यमंत्री ने कहा कि राज्य 
सरकार प्रदेश में जल सुरक्षा 
सुनिश्चित करने के लिए प्राथमिकता 
से कार्य कर रही है। राम जल सेतु 
लिंक परियोजना को तेजी से मूर्त 
रूप दिया जा रहा है। करीब 1 लाख 
करोड़ रुपये की इस परियोजना में 
अब तक 41 हजार करोड़ रुपये 
के कार्यादेश जारी किए जा चुके 
हैं। उन्होंने कहा कि यमुना जल 

परियोजना, नर्मदा परियोजना और 
किशाऊ परियोजना से प्रदेश की 
बड़ी आबादी को स्थायी पेयजल 
सुरक्षा सुनिश्चित होगी। वहीं, 
राजस्थान अब बिजली खरीदने 
वाले राज्य से बिजली प्रदाता राज्य 
की दिशा में भी आगे बढ़ रहा है।

उन्होंने कहा कि किसान कल्याण 
सुनिश्चित करने के लिए प्रदेश 
के किसानों को प्रधानमंत्री किसान 
सम्मान निधि के तहत राज्य में 
वार्षिक सहायता 6 हजार से बढ़ाकर 
9 हजार रुपये की गई है। अब तक 
76 लाख से अधिक किसानों को 
14 हजार 400 करोड़ रुपये से 

अधिक की राशि हस्तांतरित की जा 
चुकी है। साथ ही, राज्य सरकार ने 
किसानों को बिजली के बिलों में 61 
हजार 583 करोड़ रुपये का अनुदान 
दिया गया है। उन्होंने कहा कि राज्य 
सरकार महिलाओं को आत्मनिर्भर 
और आर्थिक रूप से सशक्त करने 
के लिए कार्य कर रही है। अब 
तक 18 लाख से अधिक महिलाएं 
लखपति दीदी और 25 हजार स्वयं 
सहायता समूह की महिलाएं सोलर 
दीदी के रूप में अपनी पहचान 
बना चुकी है। साथ ही, 57 हजार 
से अधिक स्वयं सहायता समूहों 
को 928 करोड़ रुपये का ऋण भी 

उपलब्ध कराया गया है। उन्होंने 
कहा कि प्रधानमंत्री आवास योजना 
(ग्रामीण) के अंतर्गत 3 लाख 82 
हजार आवास पूर्ण किए जा चुके हैं। 
वहीं, 4 लाख 53 हजार आवासों 
का निर्माण प्रगतिरत है।

मुख्यमंत्री ने सड़क नेटवर्क को 
मजबूत करने के लिए 958 करोड़ 
रुपये की लागत के 587 कार्य, 
ग्रामीण क्षेत्रों में शुद्ध एवं फ्लोराइड-
मुक्त पेयजल के लिए 739 करोड़ 
रुपये, सुदृढ़ बिजली आपूर्ति के लिए 
208 करोड़ रुपये के 32 कार्य, गांवों 
के विकास के लिए 50 करोड़ रुपये 
के 46 कार्य, स्वास्थ्य सेवाओं के 

लिए 42 करोड़ रुपये के 29 कार्य 
तथा स्कूल शिक्षा के लिए 33 करोड़ 
रुपये के 42 कार्यों के साथ कृषि, 
पशुपालन, आयुर्वेद और तकनीकी 
शिक्षा सहित विभिन्न क्षेत्रों से जुड़े 
कार्यों का भी शिलान्यास किया।

समारोह में उद्योग एवं वाणिज्य 
राज्य मंत्री के.के. विश्नोई, किसान 
आयोग के अध्यक्ष सी आर चैधरी, 
विधायक आदू राम मेघवाल, प्रियंका 
चैधरी, छोटू सिंह, प्रताप पुरी, हमीर 
सिंह भायल, अरूण चैधरी, पूर्व 
केन्द्रीय मंत्री कैलाश चैधरी सहित 
जनप्रतिनिधिगण एवं बड़ी संख्या में 
आमजन उपस्थित रहे।

गोदारा गैंग के दो बदमाश गिरफ्तार: 2 
जिगाना पिस्तौल, 49 कारतूस बरामद

जूम न्यूज  } चूरू

चूरू की एजीटीएफ टीम ने आईपीएस अभिजीत पाटिल की अगुवाई 
में विदेशी हथियारों के खिलाफ कार्रवाई करते हुए दो आरोपियों को 
गिरफ्तार किया है। पुलिस ने चूरू-सरदारशहर रोड पर यह कार्रवाई की। 
उनके पास से दो टर्की मेड जिगाना पिस्तौल और 49 जिंदा कारतूस 
बरामद हुए हैं। एसपी निश्चय प्रसाद एम ने बताया कि सरदारशहर के 
तारानगर रोड से रोहित गोदारा और महेंद्र डेलाणा गैंग के अनिल कुमार 
और नितेश बागड़ी को पकड़ा गया। ये दोनों सरदारशहर तहसील के 
रहने वाले हैं। शुरुआती जांच में सामने आया है कि आरोपी रंगदारी के 
लिए हत्या जैसी किसी वारदात को अंजाम देने की तैयारी में थे।पुलिस 
ने दोनों आरोपियों से हथियारों के बारे में पूछताछ शुरू कर दी है। 
पुलिस यह भी पता लगा रही है कि उनके पास विदेशी पिस्तौल और 
इतने कारतूस कहां से आए।

चाकसू में आज महा-आरोग्य मेला: 10 
दिग्गज डॉक्टरों की टीम करेगी फ्री इलाज

जूम न्यूज  } चाकसू

चाकसू क्षेत्र के लोगों के लिए राहत भरी खबर है। चाकसू के सबसे 
बड़े 200 बेड के ओम हॉस्पिटल एंड कॉलेज, कोटखावदा रोड, 
बीड़ पिनारपुरा, चाकसू  में आज 1 अक्टूबर , गुरुवार को सुबह 
9:00 बजे से शाम 4:00 बजे तक विशाल निःशुल्क चिकित्सा 
शिविर का आयोजन किया जाएगा शिविर में हॉस्पिटल में X-Ray, 
Pathology Lab, Sonography जैसी सभी आधुनिक मशीनें 
उपलब्ध हैं,SMS मेडिकल कॉलेज जयपुर के 10 से अधिक 
अनुभवी विशेषज्ञ डॉक्टरों की टीम शिविर में सेवाएं देगी।शिविर 
में भर्ती सुविधा, सभी प्रकार की जांचें, एक्स-रे, दवाइयां पूर्णतः 
निःशुल्क रहेंगी। साथ ही आयुष्मान, चिरंजीवी, भामाशाह, जन 
आधार कार्ड से फ्री भर्ती, फ्री ऑपरेशन, फ्री जांचें, फ्री एक्स-रे 
और फ्री दवाइयां उपलब्ध रहेंगी।

ब्रीफ न्यूज

मुख्यमंत्री भजनलाल शर्मा ने कहा- पानी, बिजली, उद्योग, रोजगार सहित सभी क्षेत्रों में हुए उल्लेखनीय कार्य, राज्य सरकार का संकल्प, अंतिम छोर तक पहुंचे विकास का लाभ

जूम न्यूज  } सरदारशहर

स्वर्गीय कमला देवी सोनी (डांवर) 
की स्मृति में उनके परिवार ने 
जनसेवा की पहल करते हुए 
सोनी परिषद संस्थान, सरदारशहर 
को करीब 40 हजार रुपए की 
ऑक्सीजन मशीन भेंट की। 
कमला देवी, स्वर्गीय शंकरलाल 
सोनी की धर्मपत्नी थीं। उनके पुत्र 
मनोज कुमार सोनी, निर्मल कुमार 
सोनी एडवोकेट और पुत्री सरिता 
नौशाद, अतिरिक्त जिला एवं सत्र 
न्यायाधीश, भीनमाल ने यह सेवा 
कार्य किया।

इस अवसर पर सोनी परिषद 
संस्थान के अध्यक्ष चंपालाल 
झींगा और मंत्री कन्हैयालाल ढल्ला 

सहित संस्था सदस्यों ने परिवार का 
आभार व्यक्त किया। उन्होंने कहा 
कि ऑक्सीजन मशीन जरूरतमंद 
मरीजों के लिए उपयोगी साबित होगी 
और आवश्यकता पड़ने पर लोगों को 
इसका लाभ मिल सकेगा। कार्यक्रम 
में मनोज कुमार सोनी, निर्मल कुमार 
सोनी एडवोकेट, सरिता नौशाद, 
नौशाद खान एडवोकेट, अजय 
कुमार, अमन खान एडवोकेट, 
आरजू खान एडवोकेट, अर्पिता, 
जिया सहित परिवारजन मौजूद रहे। 
संस्था पदाधिकारियों ने स्वर्गीय 
कमला देवी सोनी की स्मृति में किए 
गए इस जनकल्याणकारी कार्य की 
सराहना करते हुए कहा कि ऐसे 
प्रयास समाज में सेवा और सहयोग 
की भावना को मजबूत करते हैं।

माताजी की स्मृति में सोनी परिषद को 40 
हजार रुपए की ऑक्सीजन मशीन भेंट

सोनी परिवार की पहल, जरूरतमंद मरीजों को मिलेगी सुविधा

पूर्व मंत्री राजकुमार रिणवां 
के बयान से राजनीतिक 
हलकों में चर्चा

जूम न्यूज  } सरदारशहर

भाजपा प्रदेश कोषाध्यक्ष पद पर 
लगातार चौथी बार नियुक्त हुए पंकज 
गुप्ता के स्वागत में सरदारशहर 
स्थित भाजपा कार्यालय में कार्यक्रम 
आयोजित किया गया। इस दौरान 
पूर्व मंत्री राजकुमार रिणवां, पूर्व 
विधायक अशोक पींचा, भाजपा 
राष्ट्रीय कार्यकारिणी सदस्य ओम 
सारस्वत, नवनिर्वाचित सभापति 
अनिता टाक, जिला उपाध्यक्ष 
मधुसूदन राजपुरोहित, जिला प्रमुख 
प्रतिनिधि रवि आर्य और महामंत्री 
जितेन्द्र शर्मा मंचासीन रहे।

कार्यक्रम में पूर्व मंत्री राजकुमार 
रिणवां ने कहा कि भाजपा परिवार 

के लिए यह सौभाग्य की बात है 
कि स्वच्छ व्यक्तित्व और सौम्य 
व्यवहार के धनी पंकज गुप्ता को 
पार्टी ने लगातार चौथी बार प्रदेश 
कोषाध्यक्ष की जिम्मेदारी सौंपी है। 
उन्होंने हल्के-फुल्के अंदाज में 
हंसराज सिद्ध के मंडल अध्यक्ष 
बनने को लेकर कहा कि जब 

भाजपा प्रदेशाध्यक्ष मदन राठौड़ 
को ही इसकी जानकारी नहीं है, तो 
फिर उन्हें कैसे पता होगा। उनके 
इस बयान के बाद हंसराज सिद्ध 
की नियुक्ति को लेकर राजनीतिक 
हलकों में चर्चा शुरू हो गई। प्रदेश 
कोषाध्यक्ष पंकज गुप्ता ने पूर्व 
विधायक अशोक पींचा की सराहना 

करते हुए कहा कि वे सरदारशहर 
की राजनीति के महानायक हैं और 
उन्होंने क्षेत्र में भाजपा को जमीनी 
स्तर से शिखर तक पहुंचाने में 
महत्वपूर्ण भूमिका निभाई है। 

उन्होंने कहा कि मुख्यमंत्री 
भजनलाल शर्मा के नेतृत्व में 
राजस्थान प्रगति के पथ पर आगे 
बढ़ रहा है। कार्यक्रम में जिला 
मंत्री श्याम पारीक, भाजपा नेता 
राकेश टाक, डेयरी चेयरमैन 
लालचंद मूंड, ईश्वर डूडी, पार्षद 
रामावतार जांगिड़, दीनदयाल 
भाट, मोहन सिंह, पवन सैनी, 
पूर्व मंडल अध्यक्ष नारायण माली, 
महावीर पारीक, महेंद्र वर्मा, मुकेश 
जोशी और गिरधारी सैनी सहित 
पार्टी पदाधिकारी एवं कार्यकर्ता 
उपस्थित रहे। कार्यक्रम का 
संचालन पूर्व मंडल अध्यक्ष मुकेश 
भामा ने किया।

भाजपा प्रदेश कोषाध्यक्ष पंकज गुप्ता का सरदारशहर में हुआ 
स्वागत, हंसराज सिद्ध के मंडल अध्यक्ष बनने पर असमंजस

जूम न्यूज  }सरदारशहर

AGTF और पुलिस की संयुक्त 
टीम ने तारानगर रोड स्थित फोगा 
बस स्टैंड के पास नाकाबंदी के 
दौरान बिना नंबर की बोलेरो कैंपर 
को रोककर दो युवकों को गिरफ्तार 
किया। पुलिस के अनुसार आरोपियों 
की पहचान अनिल कुमार जाट 
और नितेश बगड़िया के रूप में हुई 

है। तलाशी में दो विदेशी पिस्टल, 
चार मैगजीन और 49 जिंदा 
कारतूस बरामद हुए। इनमें 30 
बोर की पिस्टल भी शामिल बताई 
गई है। पुलिस प्रारंभिक पूछताछ 
में आरोपियों के किसी व्यापारी 
या उद्योगपति को निशाना बनाने 
की आशंका की जांच कर रही है। 
कार्रवाई में हेड कॉन्स्टेबल किसन 
मीणा की महत्वपूर्ण भूमिका रही।

सरदारशहर में दो आरोपी 
हथियारों के साथ गिरफ्तार

जूम न्यूज  }चूरू

महात्मा गांधी राजकीय अंग्रेजी 
माध्यम विद्यालय, सिरसली में नई 
कंप्यूटर लैब का उद्घाटन पूर्व नेता 
प्रतिपक्ष राजेंद्र सिंह राठौड़ और 
विधायक हरलाल सहारण ने फीता 
काटकर किया। यह लैब विद्यालय के 
पूर्व प्रिंसिपल नेपाल सिंह भाकर के 
सहयोग से स्थापित की गई है। इस 
अवसर पर राजेंद्र सिंह राठौड़ ने कहा 
कि वर्तमान समय में तकनीकी शिक्षा 
के लिए कंप्यूटर ज्ञान बेहद जरूरी है। 
विद्यालय में कंप्यूटर लैब शुरू होने 
से विद्यार्थियों को डिजिटल शिक्षा 
और तकनीकी ज्ञान हासिल करने के 
बेहतर अवसर मिलेंगे। इससे उनके 

शैक्षणिक और तकनीकी विकास को 
बढ़ावा मिलेगा। विद्यालय परिवार और 
ग्रामीणों ने कंप्यूटर लैब निर्माण में 
सहयोग के लिए पूर्व प्रिंसिपल नेपाल 
सिंह भाकर का आभार व्यक्त किया। 

कार्यक्रम में उम्मेदसिंह भाकर, 
रणवीरसिंह कस्वां, बीरबलसिंह 
कस्वां, करणी सिंह झाझड़िया, 
देवकरण नैन, सहीराम नैन, बलवीर 
सिंह नैन, धन्नाराम भाकर, राजेंद्र 
भाकर, रिछपाल कस्वां, मनस्वरूप 
कस्वां, शैतान कस्वां, प्रमोद भाकर, 
कमलकांत सिंह भाकर, सीआई देवेंद्र 
भारद्वाज, हवलदार प्रदीप धुआं, 
पीईईओ सूबेसिंह चौधरी, संस्था 
प्रधान रतनलाल मीणा सहित विद्यालय 
स्टाफ और ग्रामीण मौजूद रहे।

सिरसली के महात्मा गांधी स्कूल में कंप्यूटर लैब का उद‌्घाटन
पूर्व प्रिंसिपल नेपाल सिंह भाकर के सहयोग से बनी लैब, राठौड़ बोले—तकनीकी शिक्षा के लिए कंप्यूटर ज्ञान जरूरी

जूम न्यूज  } जयपुर

गुलाबी नगरी की निहारिका राठौड़ ने ‘द मिस ग्लोब इंडिया’ का 
खिताब अपने नाम किया है। इस उपलब्धि के साथ उन्हें प्रतिष्ठित 
अंतरराष्ट्रीय सौंदर्य प्रतियोगिता ‘द मिस ग्लोब’ में भारत का 
प्रतिनिधित्व करने का अवसर मिला है। निहारिका थाईलैंड के फुकेट 
में आयोजित होने वाली प्रतियोगिता में 

दुनिया के विभिन्न देशों की प्रतिभागियों के 
साथ हिस्सा लेंगी। उपलब्ध जानकारी के 
अनुसार, वह राजस्थान की पहली प्रतिभागी 
हैं जिन्हें इस प्रतियोगिता में भारत का 
प्रतिनिधित्व करने का अवसर मिला है। निहारिका वर्तमान में जयपुर 
नेशनल यूनिवर्सिटी से एलएलबी प्रथम वर्ष की पढ़ाई कर रही हैं। 
शिक्षा के साथ-साथ उन्होंने फैशन और सौंदर्य प्रतियोगिताओं के 
क्षेत्र में भी अपनी पहचान बनाई है। उनके पिता अजीत सिंह राठौड़ 
प्रॉपर्टी व्यवसाय से जुड़े हैं, जबकि माता मीनाक्षी राठौड़ गृहिणी हैं।

जयपुर की निहारिका बनीं ‘मिस ग्लोब इंडिया’, 
अंतरराष्ट्रीय मंच पर करेंगी भारत का प्रतिनिधित्व

थाईलैंड के फुकेट में होने वाली 
प्रतियोगिता में लेंगी हिस्सा, 
एलएलबी की पढ़ाई के साथ 
मॉडलिंग में बनाई पहचान



3राजस्थानज़ूम न्यूज़ राजस्थान जयपुर, गुरुवार 01 अक्टूबर, 2026

4 अक्टूबर को जावेद अख्तर और 
शबाना आजमी सुनाएंगे शायरी

जूम न्यूज  } जयपुर

मशहूर लेखक-शायर जावेद अख्तर और अभिनेत्री शबाना आजमी 
का कविता और शायरी का विशेष कार्यक्रम होगा। सीतापुरा स्थित 
इंटरकॉन्टिनेंटल जयपुर में 4 अक्टूबर को होने वाले कार्यक्रम में 
शाम 4:30 से 6:30 बजे तक जावेद अख्तर और शबाना आजमी 
के साथ ‘पोएट्री एंड कन्वर्सेशन’ का आयोजन होगा। कार्यक्रम में 
जावेद अख्तर अपनी शायरी मूल रूप में पेश करेंगे। वहीं शबाना 
आजमी उसका अंग्रेजी में अनुवाद करेंगी। इसके बाद दोनों कलाकार 
दर्शकों के साथ बातचीत और संवाद करेंगे। दिल्ली का रेस्टोरेंट ‘चोर 
बाजार’ अब जयपुर में दस्तक देने जा रहा है। ईएचवी इंटरनेशनल 
की ओर से इंटरकॉन्टिनेंटल जयपुर में ‘चोर बाजार’ की शुरुआत 
की जाएगी। इसके लॉन्च के मौके पर जावेद अख्तर और शबाना 
आजमी का कार्यक्रम होगा ‘चोर बाजार’ की पहचान सिर्फ रेस्टोरेंट 
के तौर पर नहीं, बल्कि अनूठे माहौल और भारतीय खान-पान की 
विविधता के लिए रही है। इसे दिल्ली के मशहूर ‘थीव्स मार्केट’ से 
प्रेरित सजावट, क्षेत्रीय भारतीय व्यंजनों और कश्मीरी वजवान के 
लिए पहचाना जाता है। ‘चोर बाजार’ की शुरुआत साल 1990 में 
दिल्ली के होटल ब्रॉडवे में हुई थी। इसकी खासियत इसका ऐसा 
इंटीरियर है, जिसमें अलग-अलग दौर की पुरानी और अनूठी चीजों 
को सजावट का हिस्सा बनाया गया है। रेस्टोरेंट के अनुसार- यहां 
क्षेत्रीय भारतीय व्यंजनों के साथ कश्मीरी फूड पर खास ध्यान रहा है 
और यह वजवान के लिए भी जाना जाता है।

विश्वेंद्र सिंह बोले: डोटासरा चुप बैठा है, 
जनता कब्र में दफनाने को तैयार

जूम न्यूज  } जयपुर

शहरी निकाय चुनाव में भरतपुर और डीग जिले में कांग्रेस का एक भी 
बोर्ड नहीं बनने पर पार्टी में खींचतान सामने आई है। पूर्व मंत्री विश्वेंद्र 
सिंह ने कांग्रेस प्रदेशाध्यक्ष गोविंद सिंह डोटासरा और भरतपुर व डीग के 
जिलाध्यक्षों के खिलाफ मोर्चा खोल दिया है। विश्वेंद्र सिंह ने हार के लिए 
डोटासरा और भरतपुर जिलाध्यक्ष दिनेश सूपा व डीग जिलाध्यक्ष राजीव 
चौधरी को जिम्मेदार बताते हुए तल्ख टिप्पणियां की हैं। उन्होंने कहा- 
प्रदेश अध्यक्ष मूक-बधिर बना बैठा है। इस बार जनता दोनों जिलाध्यक्षों 
और डोटासरा को कब्र में दफनाने को तैयार है। विश्वेंद्र ने डोटासरा को 
भरतपुर आने की भी चुनौती दी है। विश्वेंद्र सिंह ने डोटासरा के भरतपुर 
आने पर डॉ. चंद्रभान जैसा स्वागत करने की बात कहकर 2013 के 
विवाद की यादों को ताजा कर दिया है।

ब्रीफ न्यूज

जूम न्यूज  } जयपुर

राजस्थान क्रिकेट एसोसिएशन 
(RCA) चुनाव ने राजस्थान 
की सियासत में एक नया विवाद 
खड़ा कर दिया है। इस चुनाव में 
एक तरफ भाजपा समर्थित पैनल 
है तो दूसरी ओर पार्टी के सीनियर 
नेताओं के बेटों का पैनल हैं। दोनों 
पैनल चुनाव में आमने-सामने खड़े 
हैं। नौबत ये आ गई है कि सीनियर 
नेताओं के बेटों के पैनल ने वित्त 
आयोग के अध्यक्ष अरुण चतुर्वेदी 
पर भी वोटर्स को डराने-धमकाने 
का आरोप लगाया है। इस पूरे मामले 
में अब कांग्रेस भी उतर आई है। 
कांग्रेस प्रदेश अध्यक्ष गोविंद सिंह 
डोटासरा ने कहा कि आरसीए का 
चुनाव अब खेल संगठन की नई 
कार्यकारिणी चुनने तक सीमित 
नहीं रह गया है, बल्कि भाजपा के 
भीतर राजनीतिक वर्चस्व, आपसी 
सहमति और कथित हस्तक्षेप को 
लेकर भी सवाल उठने लगे हैं। सूत्रों 
के मुताबिक- अब दिल्ली बीजेपी 
आलाकमान तक यह मामला पहुंच 
गया है।

RCA चुनाव में भाजपा 
समर्थित पैनल में अध्यक्ष पद पर 

ब्रजकिशोर उपाध्याय खड़े हुए हैं। 
वहीं पार्टी के सीनियर नेताओं के 
बेटों के पैनल के अध्यक्ष पद पर 
चिकित्सा मंत्री गजेंद्र सिंह खींवसर 
के बेटे धनंजय सिंह खींवसर 
खड़े हैं। इनके ही पैनल में सांसद 
घनश्याम तिवाड़ी के बेटे आशीष 
तिवाड़ी और भाजपा विधायक 
जसवंत यादव के बेटे मोहित यादव 
हैं। आरसीए चुनाव विवाद को 
लेकर कांग्रेस प्रदेश अध्यक्ष गोविद 
सिंह डोटासरा ने भी भाजपा सरकार 
पर निशाना साधा। उन्होंने आरोप 
लगाया कि राजस्थान क्रिकेट संगठन 
के चुनाव सरकार साम, दाम, 
दंड और भेद की नीति अपनाकर 
कराना चाहती है, क्योंकि सरकार 
लोकतांत्रिक तरीके से चुनाव कराने 
में सक्षम नहीं है। डोटासरा ने अरुण 
चतुर्वेदी पर वोटर्स को डराने का 
आरोप लगाते हुए कहा कि जो लोग 
नियमों के तहत वोट डालने वाले 
थे, उन्हें रोका गया। उन्होंने सवाल 
उठाया कि अगर चुनाव का फैसला 
पर्ची के जरिए होना था, तो फिर 
पूरी चुनाव प्रक्रिया का दिखावा क्यों 
किया गया। उन्होंने इसे लोकतंत्र 
का अपमान बताते हुए सरकार से 
जवाब मांगा।

RCA चुनाव में अरुण चतुर्वेदी 
ने वोटर्स को डराया: डोटासरा

फैसला पर्ची से ही होना था, तो फिर चुनाव प्रक्रिया का 
दिखावा क्यों?; भाजपा के नेता पुत्रों ने भी उठाए सवाल

RCA में पिछले करीब ढाई साल से एडहॉक कमेटी के 
जरिए कामकाज संचालित किया जा रहा था। इस दौरान 
सरकार की ओर से बनाई गई व्यवस्था में राजनीतिक 
परिवारों से जुड़े चेहरों को तवज्जों दिए जाने की चर्चा रही। 
वहीं जब RCA की नई कार्यकारिणी चुनने के लिए चुनाव 
की प्रक्रिया शुरू हुई, तो समीकरण बदलते नजर आए। 
सरकार समर्थित पैनल के सामने भाजपा के ही सीनियर 
नेताओं के बेटे चुनावी मैदान में उतर गए। इससे पार्टी के 
भीतर सहमति बनाने की कोशिशों को झटका लगा और 
मामला मतदान तक पहुंच गया। चुनाव से पहले नामांकन 
वापसी के दौरान भाजपा के सीनियर नेताओं ने पांच नेता 
पुत्रों को मनाने का प्रयास किया। सूत्रों के अनुसार- पार्टी 

के वरिष्ठ नेताओं ने उनसे नाम वापस लेने और आपसी 
सहमति से चुनाव प्रक्रिया पूरी करने की अपील की थी। इस 
दौरान पूर्व नेता प्रतिपक्ष राजेंद्र राठौड़ के बेटे पराक्रम सिंह 
और शिक्षा मंत्री मदन दिलावर के बेटे पवन दिलावर चुनावी 
प्रक्रिया से पीछे हटने के लिए तैयार हो गए। दोनों ने चुनाव 
से दूरी बनाने का फैसला कर लिया। वहीं चिकित्सा मंत्री 
गजेंद्र सिंह खींवसर के बेटे धनंजय सिंह खींवसर, सांसद 
घनश्याम तिवाड़ी के बेटे आशीष तिवारी और भाजपा 
विधायक जसवंत यादव के बेटे मोहित यादव मैदान में डटे 
रहे। इसके बाद मामला और उलझ गया। सरकार समर्थित 
पैनल के सामने भाजपा से जुड़े राजनीतिक परिवारों के इन 
चेहरों की मौजूदगी ने चुनाव को सियासी रंग दे दिया।

घनश्याम तिवाड़ी के बेटे बोले- कैबिनेट रैंक के व्यक्ति ने किया हस्तक्षेप
सांसद घनश्याम तिवाड़ी के बेटे आशीष तिवाड़ी ने भी चुनाव प्रक्रिया को लेकर गंभीर सवाल उठाए। उन्होंने आरोप लगाया कि 
लोकतांत्रिक प्रक्रिया को बिगाड़ने के लिए राजस्थान सरकार में कैबिनेट रैंक के एक व्यक्ति ने हस्तक्षेप किया। आशीष तिवारी के 
मुताबिक- चुनाव में शामिल सभी लोग भाजपा से जुड़े हैं, इसके बावजूद कुछ बाहरी लोगों ने आकर माहौल खराब करने की 
कोशिश की। उन्होंने आरोप लगाया कि वोटर्स को डराया और धमकाया गया। ऐसे में चुनाव निष्पक्ष तरीके से नहीं हुआ। आशीष 
तिवाड़ी ने पूरे मामले की जांच कराने की मांग की है। उनके आरोपों के बाद चुनाव प्रक्रिया में कथित राजनीतिक हस्तक्षेप को 
लेकर विवाद और बढ़ गया है। यह मामला इसलिए भी महत्वपूर्ण हो गया है, क्योंकि आरोप किसी विपक्षी दल की ओर से नहीं, 
बल्कि भाजपा से जुड़े एक वरिष्ठ नेता के बेटे की ओर से लगाए गए हैं। चुनाव प्रक्रिया पर सवाल उठाने वाले धनंजय सिंह 
खींवसर ने इसे किसी राजनीतिक पार्टी का चुनाव नहीं, बल्कि आत्मसम्मान की लड़ाई बताया।

राजस्थान क्रिकेट एसोसिएशन के चुनाव में विवाद कैसे शुरू हुआ

आरसीए चुनाव विवाद में वित्त आयोग के अध्यक्ष अरुण चतुर्वेदी का नाम सामने आने के बाद मामला और संवेदनशील हो गया है। धनंजय सिंह खींवसर, आशीष तिवाड़ी और मोहित यादव ने 
आरोप लगाया कि जिला क्रिकेट संघों के सचिवों, जो आरसीए चुनाव में मतदाता थे, उन्हें डराया-धमकाया गया और उन पर दबाव बनाया गया। उन्होंने आरोप लगाया कि वोटर्स से दबाव में मतदान 
कराने की कोशिश हुई और चुनाव प्रक्रिया में हस्तक्षेप किया गया। इन आरोपों को लेकर अरुण चतुर्वेदी ने स्पष्टीकरण देते हुए कहा कि यह चुनाव पूरी तरह निष्पक्ष रूप से आयोजित हुआ है। वोटिंग 
के दौरान में वहां मौजूद नहीं थे। उससे पहले राजस्थान क्रिकेट एसोसिएशन की कैंटीन में गए थे लेकिन उनके स्पष्टीकरण के बाद भी विवाद थमता नजर नहीं आ रहा। 

चतुर्वेदी ने अपने 
पर लगे आरोपों 
का दिया जवाब

जूम न्यूज  } जयपुर

राजस्थान के ब्यूरोक्रेसी गलियारों 
में आज एक ऑर्डर की चर्चा जोरों 
पर है। पहली बार एक रिटायर्ड 
आईएएस अधिकारी को ऑटोनोमस 
बॉडी (स्वायत्त निकाय) के चीफ पद 
पर नियुक्ति दी गई है। खास बात ये 
है कि जिस अधिकारी को इस पद पर 
नियुक्ति दी गई, वे एक महीने पहले 
ही इस पद से रिटायर हुईं थीं। एक 
महीने से यह पद खाली चल रहा था। 

न तो इस पर किसी अधिकारी की 
नियुक्ति की गई और न ही किसी को 
अतिरिक्त चार्ज दिया गया। मामला 
इसलिए भी चर्चा में है कि एक महीने 
से इस नियुक्ति को लेकर ब्यूरोक्रेसी 
में ही खींचतान चल रही थी। चर्चा 
है कि अगर इस तरह से अहम पदों 
(जहां परमानेंट आईएएस अधिकारी 
लगता है) पर पे-माइनस पेंशन पर 
रिटायर्ड अधिकारी को पुर्ननियुक्ति 
दी गई, तो एक नई परंपरा शुरू हो 
जाएगी। क्योंकि अब तक ​रिटायर्ड 

आईएएस को सवैंधानिक पदों पर 
ही नियुक्ति दिए जाने की परंपरा है। 
पशु, गौपालन एवं डेयरी डिपार्टमेंट 
की ओर से बीती रात 12 बजकर 
9 मिनट पर एक आदेश जारी किए 

गए। इसमें रिटायर्ड आईएएस श्रुति 
भारद्वाज को पे-माइनस पेंशन पर 
राजस्थान कॉ-ओपरेटिव डेयरी 
फेडरेशन (RCDF) में एमडी या 
सीईओ के पद पर नियुक्ति दी गई। 
ये नियुक्ति 6 महीने या उससे पहले 
सक्षम अधिकारी की नियुक्ति होने 
तक रहेगी। मजे की बात ये है कि 
इसी पद पर रहते हुए श्रुति भारद्वाज 
पिछले महीने 31 अगस्त को रिटायर्ड 
हुईं थीं, तब से विभाग ने इस अहम 
पद पर किसी अधिकारी को नियुक्ति 

नहीं दी और न ही किसी अधिकारी 
को इसका अतिरिक्त चार्ज दिया।

लॉबिंग आई काम,  
1 महीने बाद आदेश

बताया जा रहा है कि इस आदेश 
के लिए दिल्ली कोटा के स्तर पर 
लॉबिंग की गई। हालांकि राज्य की 
मौजूदा ब्यूरोक्रेसी इसके विरोध में 
थी। लेकिन नगरीय निकाय की 
चुनाव आचार संहिता और विरोधी 
लॉबी के चलते आदेश जारी नहीं 

हो सके। आखिरकार पंचायत 
चुनाव की आचार संहिता लगने 
से कुछ समय पहले लॉबिंग काम 
आई और आदेश जारी हो गए।

इससे पहले श्रुति भारद्वाज 
करीब दो साल तक RCDF के 
एमडी पद पर रह चुकीं हैं और 
इसी पद से रिटायर्ड हुईं। सितंबर 
2024 में सरकार ने इन्हें इस पद 
पर नियुक्ति दी थी, जिनका 31 
अगस्त 2026 को इसी पद से 
रिटायरमेंट हुआ।

श्रुति भारद्वाज फिर बनीं आरसीडीएफ की प्रबंध निदेशक
एक महीने पहले इसी पद से हुईं थीं रिटायर; मंगलवार रात 12 बजे निकला ऑर्डर

होमगार्ड भर्ती प्रक्रिया में फर्जी 
प्रमाण पत्रों के जरिए अतिरिक्त 
अंक हासिल कर चयन पाने के 
बड़े खेल का पर्दाफाश हुआ है। गृह 
रक्षा विभाग द्वारा आयोजित दक्षता 
परीक्षा में सफल अभ्यर्थियों के 
शैक्षणिक व तकनीकी दस्तावेजों 
के ऑनलाइन सत्यापन के दौरान 
दो अभ्यर्थियों के दस्तावेज 
संदिग्ध पाए गए। जांच में सामने 
आया कि अभ्यर्थियों ने आरएस-
सीआईटी और आईटीआई के फर्जी 
सर्टिफिकेट लगाकर एक्स्ट्रा मार्क्स 
हासिल कर लिए थे और भर्ती सूची 
में जगह बना ली थी।

विभाग के प्रशासनिक अधिकारी 
की रिपोर्ट के आधार पर पुलिस ने 
दोनों मामलों में धोखाधड़ी और 
कूटरचित दस्तावेज तैयार करने 
का केस दर्ज कर कार्रवाई शुरू 
कर दी है। पहला मामला फलोदी 
के जैतसर निवासी अभ्यर्थियों से 
जुड़ा है, जिन्होंने दूसरे अभ्यर्थी के 
नाम पर जारी आरएस-सीआईटी 
प्रमाण पत्र पर फर्जी रोल नंबर 
और लर्नर कोड दर्ज कर रखे थे। 
वहीं दूसरा मामला बावड़ी निवासी 
अभ्यर्थी का है, जिसने किसी अन्य 

अभ्यर्थी के नाम का आईटीआई 
सर्टिफिकेट पेश कर अतिरिक्त 
अंक हासिल कर लिए थे। धांधली 
सामने आने के बाद रातानाडा थाने 
में एफआईआर दर्ज कराई गई है। 
मामले में खेमाराम पुत्र मोतीराम, 
निवासी जैतसर, फलोदी और 
रामपाल पुत्र लालूराम, निवासी 
सेवरी कलां, बावड़ी के खिलाफ 
मामला दर्ज किया गया है ।

गृह रक्षा प्रशिक्षण केंद्र जोधपुर 
की ओर से 20 से 24 मार्च 2026 
तक शारीरिक दक्षता परीक्षा में 
सफल अभ्यर्थियों के दस्तावेजों 
का सत्यापन किया जा रहा था। इस 
दौरान जब विभाग ने अभ्यर्थियों 
द्वारा दिए गए प्रमाण पत्रों की 
ऑनलाइन पोर्टल पर जांच और 

क्रॉस-वेरिफिकेशन किया, तो पोल 
खुली। खेमाराम के मामले में उसने 
जो RSCIT प्रमाण पत्र प्रस्तुत 
किया था, सत्यापन में उस पर दर्ज 
लर्नर कोड और रोल नंबर किसी 
अन्य अभ्यर्थी के नाम से संबंधित 
पाए गए। रामपाल के मामले में 
उसने ऑनलाइन सत्यापन के दौरान 
जो आईटीआई प्रमाण पत्र पेश 
किया था, उस पर दर्ज रोल नंबर 
का परीक्षा परिणाम सोनू कुमार 
बैरवा पुत्र रामसिंह बैरवा के नाम 
पर निकला। दोनों ही अभ्यर्थियों ने 
दूसरे लोगों के असली सर्टिफिकेट्स 
में कूटरचित बदलाव करके अपने 
नाम से पेश किए थे और गृह रक्षा 
सदस्यता के लिए अतिरिक्त अंक 
हासिल कर लिए थे।

जोधपुर पश्चिम की झंवर थाना 
पुलिस और जिला स्पेशल टीम 
ने बड़ी सफलता हासिल की है। 
अवैध मादक पदार्थों के खिलाफ 
चलाए जा रहे विशेष अभियान के 
तहत टीम ने जोलियाली गांव में 
दबिश दी है। पुलिस ने एक घर के 
पीछे से 42.075 किलोग्राम अवैध 
डोडा-पोस्त बरामद किया है। इस 
मामले में 53 साल के आरोपी को 
गिरफ्तार किया गया है।

पुलिस ने बताया कि 29 
सितंबर को झंवर थाना पुलिस 
की टीम इलाके में गश्त पर थी। 
DST प्रभारी सब इंस्पेक्टर महादेव 
प्रसाद को गुप्त सूचना मिली कि 
जोलियाली स्थित गोदारों की ढाणी 

में शिवाराम बिश्नोई अपने घर के 
पीछे भारी मात्रा में अवैध डोडा 
पोस्त छिपाकर रखे हुए है। सूचना 
पर एसआई देवाराम मय जाब्ता 
मौके पर पहुंचे और मकान के पीछे 
सर्च अभियान चलाया, जहां से 
42 किलो से ज्यादा डोडा-पोस्त 

बरामद किया गया। मामले में 
आरोपी शिवाराम (53) पुत्र 
भीयाराम जाति बिश्नोई, निवासी 
गोदारों की ढाणी जोलियाली को 
गिरफ्तार किया गया। पुलिस अब 
उससे मादक पदार्थ सप्लाई नेटवर्क 
को लेकर पूछताछ कर रही है।।

होमगार्ड भर्ती में फर्जी सर्टिफिकेट 
लगाकर एक्स्ट्रा मार्क्स हासिल किए

जोधपुर डीएसटी और झंवर थाना पुलिस 
ने 42 किलो डोडा-पोस्त किया बरामद

डॉक्यूमेट्स वेरिफिकेशन में हुआ खुलासा, दो अभ्यर्थियों के खिलाफ केस दर्ज मकान के पीछे छिपा रखा था, एक आरोपी को किया गिरफ्तार

जैसलमेर के शिव से निर्दलीय 
विधायक रविंद्र सिंह भाटी 
ईडब्ल्यूएस आरक्षण को लेकर 
ईडब्ल्यूएस सरलीकरण यात्रा 
निकाल रहे हैं। यह यात्रा देर रात 
जोधपुर पहुंची, जहां अलग-अलग 
इलाकों में स्वागत किया गया। यात्रा 
के स्वागत के लिए हनवंत गार्डन में 
कार्यक्रम रखा गया, जिसमें काफी 
संख्या में लोग जुटे। जेसीबी से फूल 
बरसाकर यात्रा का स्वागत किया 
गया। भाटी की यात्रा का जिले में 
बिलाड़ा, पीपाड़, भोपालगढ़ से होते 
हुए शहर पहुंची। बनाड़ पहुंचने के 
बाद रास्ते में उनके समर्थकों ने 
स्वागत किया और रोड शो करते 
हुए पावटा क्षेत्र में पहुंचे। पावटा में 
युवाओं ने जेसीबी से फूलों की वर्षा 
करके उनका स्वागत किया। यात्रा 
के स्वागत के लिए बड़ी संख्या में 
युवा उमड़े। हनवंत गार्डन में भाटी 
के स्वागत का कार्यक्रम रात 12 बजे 

बाद हुआ। तीन-चार घंटे देरी से 
पहुंचने पर भी युवा उनका इंतजार 
करते रहे। रविंद्र सिंह भाटी की 
यह यात्रा आर्थिक रूप से कमजोर 
वर्ग (ईडब्ल्यूएस) के आरक्षण से 
जुड़े नियमों में सरलीकरण और 
व्यावहारिक बदलाव की मांग को 
लेकर निकाली जा रही है। इसकी 
प्रमुख मांग हैं- ईडब्ल्यूएस पात्रता 
के लिए लागू भूमि संबंधी शर्तों 

की समीक्षा, राज्य और केंद्र में 
ईडब्ल्यूएस नियमों में समानता, 
प्रमाण-पत्र की वैधता अवधि 
बढ़ाना, राज्य में जारी ईडब्ल्यूएस 
प्रमाण-पत्र को केंद्रीय सेवाओं और 
शिक्षण संस्थानों में मान्य करना 
आदि शामिल है। यात्रा बाड़मेर 
से शुरू हुई। इसके बाद पश्चिमी 
राजस्थान के कई इलाकों से होते 
हुए यह देर रात जोधपुर पहुंची थी।

EWS सरलीकरण यात्रा का जोधपुर में फूल बरसाकर किया स्वागत पुलिस देख तीसरी मंजिल 
से कूदा युवक: तारों में 
फंसने से करंट लगा, मौत
जोधपुर। मारपीट के मामले में 
पकड़ने गई पुलिस से घबराकर 
युवक ने मकान की तीसरी मंजिल 
से छलांग लगा दी। नीचे कूदते 
समय युवक सीधे बिजली के 
तारों में उलझ गया, जिससे करंट 
लग गया। महात्मा गांधी हॉस्पिटल 
(MGH) में इलाज के दौरान 
उसकी मौत हो गई। वहीं पार्षद 
राजू भाटी ने आरोप लगाया- 
पुलिस ने ही युवक को धक्का 
दिया, जिसकी वजह से वह नीचे 
गिरा और मौत हो गई। नागौरी गेट 
थाना पुलिस बुधवार शाम 6:30 
बजे शहर के उदयमंदिर आसन 
क्षेत्र में सद्दाम (25) को पकड़ने 
गई थी। पुलिस टीम को देखत ही 
युवक छत से कूद गया। घटना के 
बाद मौके पर अफरा-तफरी मच 
गई। परिजनों ने मुआवजे की मांग 
को लेकर अस्पताल में प्रदर्शन 
किया। घटना के बाद पुलिस 
की जीप को आक्रोशित लोगों ने 
क्षतिग्रस्त कर दिया। 

बीकानेर। पॉक्सो एक्ट के एक 
मामले में विशेष न्यायालय ने 14 
साल की किशोरी के अपहरण 
और उसके साथ दुष्कर्म करने के 
आरोपी को दोषी मानते हुए 20 
साल के कठोर कारावास की सजा 
सुनाई है। कोर्ट ने आरोपी पर 1.10 
लाख रुपए का अर्थदंड भी लगाया 

है। मामला 17 मार्च 2025 का 
है। अभियोजन के अनुसार, शाम 
करीब 7 बजे किशोरी अपने खेत 
से पशुओं को बाहर निकालने गई 
थी। इसी दौरान आरोपी ने कथित 
तौर पर अपने साथियों की मदद 
से उसे मुंह बंद कर जान से मारने 
की धमकी दी और अपनी गाड़ी 

में बैठा लिया। इसके बाद आरोपी 
ने किशोरी के साथ दुष्कर्म किया। 
घटना के बाद आरोपी ने पीड़िता 
को धमकाया और उसे घटना के 
बारे में किसी को बताने से मना 
किया। 18 मार्च की सुबह किशोरी 
घर के बाहर बदहवास हालत में 
मिली थी। 

बीकानेर पॉक्सो कोर्ट: दुष्कर्म के दोषी को 20 साल की सजा



4राजस्थानज़ूम न्यूज़ राजस्थान जयपुर, गुरुवार 01 अक्टूबर, 2026

जूम न्यूज  } पाली

सेशन कोर्ट ने 8 साल पुराने हत्या 
के एक मामले में पिता-पुत्र को 
आजीवन कठोर कारावास की सजा 
सुनाई है। आरोपियों ने करीब आठ 
साल पहले घर में सो रहे तीन जनों 
पर लाठियों से हमला किया था, 
जिसमें एक की मौत हो गई थी। 
मामले में 19 सितंबर को पाली के 
सेशन कोर्ट के जज राजेंद्र कुमार 
ने फैसला सुनाया। इसमें अभियुक्त 
अचलाराम और उसके बेटे 
मदनलाल को हत्या का दोषी मानते 
हुए आजीवन कठोर कारावास की 
सजा सुनाई।

लोक अभियोजक सुमेरसिंह 
राजपुरोहित ने बताया- 19 सितंबर 
2026 को जज राजेंद्र कुमार ने 
दोनों पक्षों के अधिवक्ताओं की 
बहस और गवाहों के बयान के बाद 
सोजत रोड थाना क्षेत्र के सिनला 

निवासी अचलाराम(45) पुत्र 
पन्नाराम और मदनलाल(28) पुत्र 
अचलाराम को सिनला निवासी 
बुधाराम की हत्या का दोषी मानते 
हुए आजीवन कठोर कारावास की 
सजा सुनाई। घटना 16 मार्च 2018 
की रात को सोजतरोड थाना क्षेत्र के 
सिनला गांव में हुई थी।
यह है पूरा मामला
हमले में घायल हुए मीठाराम ने 17 
मार्च 2018 को सोजतरोड थाना 
पुलिस को बताया था कि वह अपने 
बेटे बुधाराम और मां तीजा देवी 
के साथ सिनला से अखावास रोड 

स्थित गोचर भूमि में बने कच्चे 
मकान में सो रहे थे। रात करीब 
10-11 बजे के बीच अचलाराम, 
मदनलाल सहित पांच-सात जने 
आए और उन पर लाठियों से 
हमला कर दिया। आरोपियों ने उन 
पर ताबड़तोड़ वार किए। इसके 
बाद तीनों को मरा हुआ समझकर 
चले गए। रिपोर्ट में बताया कि 
उनके बेटे बुधाराम के सिर पर 
गंभीर चोट आई, जिससे उसकी 
मौत हो गई। पुलिस ने मामला 
दर्जकर आरोपियों को गिरफ्तार 
किया और कोर्ट में पेश किया, जहां 
से उसे उन्हें न्यायिक अभिरक्षा में 
भेज दिया गया था। मामले में 19 
सितंबर 2026 को सेशन कोर्ट ने 
फैसला सुनाया। इसमें अचलाराम 
और उसके बेटे मदनलाल को 
बुधाराम की हत्या का दोषी मानते 
हुए आजीवन कठोर कारावास की 
सजा सुनाई।

जूम न्यूज  }बीकानेर

राज्य सरकार ने बांधों में उपलब्ध 
जल की स्थिति और जैसलमेर में 
आयोजित जल परामर्शदात्री समिति 
की बैठक में लिए गए निर्णय के बाद 
किसानों को 27 जनवरी 27 तक 
पांच बारी पानी देने का निर्णय किया 
है। खाजूवाला सहित प्रथम चरण 
के अनेक क्षेत्रों में किसान इन दिनों 
आंदोलन कर रहे हैं, ऐसे में नहर 
विभाग ने पानी की उपलब्धता कम 
होने के बावजूद पांच बारी पानी देने 
की घोषणा की है।

इंदिरा गांधी नहर के चीफ 
इंजीनियर विवेक गोयल ने बताया- 
इंदिरा गांधी नहर परियोजना के रबी 
फसल वर्ष 2026-27 के लिए 
रेगुलेशन कार्यक्रम जारी कर दिया 
है। उपलब्ध जल संसाधनों के बेहतर 
प्रबंधन एवं किसानों की सिंचाई 
आवश्यकताओं को ध्यान में रखते 

हुए 41.11 प्रतिशत पानी आने की 
संभावना के आधार पर किसानों 
को कुल पांच बारियां सिंचाई पानी 
उपलब्ध कराने का कार्यक्रम बनाया 
गया है। जनवरी में पुनः समीक्षा की 
जाएगी, जिसके आधार पर किसानों 
को अतिरिक्त बारी देने की संभावना 
पर विचार किया जाएगा। इस वर्ष 

फिलिंग पीरियड के दौरान बांधों 
की स्थिति काफी चुनौतीपूर्ण रही। 
पौंग बांध का जलस्तर गत वर्ष की 
तुलना में लगभग 22 फीट तथा 
रणजीत सागर बांध का जलस्तर 
लगभग 48 फीट नीचे रहा। इसके 
परिणामस्वरूप इंदिरा गांधी नहर 
परियोजना के लिए कुल जल 

उपलब्धता 9.62 लाख क्यूसेक-
डे निर्धारित हो पाई। यह उपलब्धता 
लगभग रबी वर्ष 2024-25 के स्तर 
के अनुरूप है। उस वर्ष भी बेहतर 
पानी आवक की उम्मीद को आधार 
मानते हुए किसानों को पांच बारियां 
उपलब्ध कराई गई थीं और इस वर्ष 
भी उपलब्ध संसाधनों का समुचित 
प्रबंधन करते हुए पांच बारियों का 
रेगुलेशन जारी किया गया है।

नहर प्रबंधन का कहना है कि 
किसानों की तत्काल आवश्यकता 
को देखते हुए इस बार रेगुलेशन 
की शुरुआत भी विशेष रूप से 
योजनाबद्ध की गई है। वर्तमान में 
एक ओर आगामी फसल की बुवाई 
के लिए पानी की आवश्यकता है, 
वहीं दूसरी ओर पूर्ववर्ती फसल 
को पकाव के लिए भी सिचाई 
पानी की जरूरत है। पहली बारी में 
30 सितबर सुबह 6 बजे से 17 
अक्टूबर सुबह 6 बजे तक नहरों 

को 4 में से 2 समूहों में चलाया 
गया। इसके बाद 17 अक्टूबर सुबह 
6 बजे से 27 जनवरी 2027 शाम 
6 बजे तक शेष चार बारियां 3 में 
से 1 समूह के आधार पर उपलब्ध 
कराई जाएंगी।
पानी की आवक बढ़ी तो 1 
अतिरिक्त बारी पर विचार
आगामी अवधि में यदि अपेक्षा 
से अधिक पानी की आवक होती 
है तो जनवरी में जल उपलब्धता 
की दोबारा समीक्षा की जाएगी। 
परिस्थितियां अनुकूल रहने पर 
किसानों को एक अतिरिक्त बारी पानी 
उपलब्ध कराने की संभावना पर 
विचार किया जाएगा। जारी आदेश 
में किसानों से उपलब्ध सिंचाई जल 
की मात्रा को ध्यान में रखते हुए कम 
पानी की आवश्यकता वाली फसलों 
को प्राथमिकता देने और क्षेत्र में 
बुवाई करने की अपेक्षा की गई है।

घर में घुसकर हत्या करने वाले पिता-
पुत्र को उम्र कैद, 8 साल बाद फैसला

इंदिरा गांधी नहर से किसानों को 5 बारी पानी: IGNP रेगुलेशन 
जारी, 17 अक्टूबर तक 4 में 2 बारी, फिर जनवरी से 3 में 1 बारी पानी

35 लाख का हार गिफ्ट 
करने का झांसा दिया

जूम न्यूज  } पाली

पाली में एक विवाहिता से सोशल 
मीडिया के जरिए संपर्क पर 
पाकिस्तानी नंबर से कॉल कर युवक 
ने 35 लाख रुपए का हार गिफ्ट 
करने का झांसा देकर 12 लाख 40 
हजार रुपए की ठगी कर ली। पीड़िता 
ने साइबर थाने में 28 सितंबर को 
मामला दर्ज करवाया।

साइबर थाने के सीओ 
किशोरसिंह ने बताया कि रानी थाना 
क्षेत्र निवासी एक 38 साल की 
महिला ने रिपोर्ट दी। जिसमें बताया 
कि सोशल मीडिया के जरिए उनके 
मोबाइल पर पाकिस्तानी नंबर से 
कॉल आया। दोस्ती का झांसा देकर 
अज्ञात युवक ने कहा कि उसने 35 
लाख रुपए की कीमत का सोने का 
हार खरीदा है जो उन्हें गिफ्ट करना 
चाहता है। फिर कॉल आया कि 

दिल्ली एयरपोर्ट पर उसे कस्टम 
वालों ने पकड़ लिया है। यहां रुपए 
देने होंगे। इस पर उसने ऑनलाइन 
रुपए ट्रांसफर किए। उसके कुछ देर 
बाद कॉल कर कहा कि उसे दिल्ली 
पुलिस ने पकड़ लिया है। ऐसे बहाने 
कर उसने दो-तीन दिन में उससे 12 
लाख 40 हजार रुपए लिए लेकिन 
हार नहीं दिया। जब उसे ठगी होने 
का एहसास हुआ तो थाने में रिपोर्ट 
दी। पुलिस पीड़िता की रिपोर्ट दर्जकर 
जांच में जुटी है।
गहने भी बेचे, रिश्तेदारों 
से उधार भी लिए
35 लाख रुपए के हार के लालच में 
महिला ने अपने कुछ गहने भी बेचे 
और रिश्तेदारों से रुपए उधार लिए 
और ठग को भेजे। उसे जब ठगी 
का अहसास हुआ तब तक बहुत देर 
हो चुकी थी। साइबर थाना पुलिस ने 
बताया कि इंडियन मोबाइल नंबर पर 
रुपए ट्रांसफर किए गए हैं। मामले 
की पूरी जांच की जा रही है।

हमनें काम पूरा किया, 
अब आपकी बारी: सांसद

जूम न्यूज  }झुंझुनूं

हर वार्ड मेरा वार्ड है, हर समाज 
मेरा समाज है और हर नागरिक मेरा 
अपना है। जनता ने जिस भरोसे के 
साथ मुझे यह जिम्मेदारी दी है, उस 
पर खरा उतरूंगा। शहर में सफाई, 
रोशनी, सड़क और नाली जैसी 
मूलभूत समस्याओं का प्राथमिकता 
के आधार पर समाधान किया 
जाएगा।

उन्होंने अपने संबोधन की 
शुरुआत पूर्व केंद्रीय मंत्री पद्मश्री 
शीशराम ओला को नमन करते हुए 
की। अगवान ने कहा कि उनकी 
कोशिश रहेगी कि 5 साल बाद जब 
पीछे मुड़कर देखें तो गर्व से कह सकें 
कि झुंझुनूं बदला है और आगे बढ़ा 
है। कार्यक्रम के मुख्य अतिथि सांसद 
बृजेंद्र सिंह ओला ने नवनिर्वाचित 

बोर्ड को शुभकामनाएं देते हुए 
जिम्मेदारियों का अहसास कराया। 
उन्होंने कहा- हमने अपना काम 
कर दिया है, अब आपकी बारी है। 
उन्होंने कहा कि अब नवनिर्वाचित 
सभापति और उपसभापति शहर की 
जनता की उम्मीदों पर खरा उतरें। 
नवनिर्वाचित उपसभापति वीरेंद्र 

डारा ने शहरवासियों को आश्वस्त 
करते हुए कहा कि अगले 10 दिनों 
के भीतर शहर की व्यवस्थाओं और 
सफाई में धरातल पर बदलाव नजर 
आने लगेगा। समारोह के दौरान 
कांग्रेस नेता अमित ओला का बगड़ 
नगर पालिका अध्यक्ष को लेकर 
दिया गया बयान भी चर्चा का केंद्र 

रहा। उन्होंने कहा कि जो दादाजी 
और पिताजी के समय नहीं हो पाया, 
वह हमारे समय में हो गया, यह 
एक सुखद संयोग है। कार्यक्रम की 
अध्यक्षता पूर्व सभापति नगमा बानो 
ने की। इस अवसर पर पूर्व जिला 
प्रमुख राजबाला ओला, अमित 
ओला, बगड़ नगर पालिका अध्यक्ष 
राकेश शर्मा, सुलताना नगर पालिका 
अध्यक्ष, पूर्व जिला अध्यक्ष महेंद्र 
झाझड़िया, पूर्व चेयरमैन तैयब अली 
सहित बड़ी संख्या में जनप्रतिनिधि, 
पार्षद और कांग्रेस कार्यकर्ता 
उपस्थित रहे।

पाकिस्तान नंबर से कॉल, महिला 
से ठग लिए 12.40 लाख रुपए

अगवान बोले- यह सभापति की कुर्सी नहीं, जनता की 
अमानत है: झुंझुनूं सभापति का पदभार ग्रहण किया

बस और ट्रैक्टर-ट्रॉली भिड़ी, 2 
महिलाओं के सिर फूटे

जूम न्यूज  }झुंझुनूं

झुंझुनूं के मलसीसर रोड पर गाय मूर्ति के पास बुधवार को सवारियों 
से भरी निजी बस और नगर परिषद के कचरा ट्रैक्टर-ट्रॉली के बीच 
भिड़ंत हो गई। टक्कर इतनी तेज थी कि बस में सवार दो महिलाओं 
के सिर फट गए। हादसे के बाद मौके पर चीख-पुकार मच गई। दोनों 
घायल महिलाओं को इलाज के लिए अस्पताल पहुंचाया गया। हादसे 
की सूचना मिलते ही कोतवाली पुलिस भी मौके पर पहंुची। दुर्घटना 
के कारण सड़क पर दोनों तरफ वाहनों की कतार लग गई। बाद में 
पुलिस ने क्षतिग्रस्त बस और ट्रैक्टर-ट्रॉली को सड़क से हटवाकर 
यातायात सुचारू कराया गया। नगर परिषद के ट्रैक्टर चालक गोपाल 
ने बताया कि वह कचरा डिपो पर कचरा डालकर घर की ओर लौट 
रहा था। इसी दौरान पीछे से आ रही सवारियों से भरी बस ने ट्रैक्टर-
ट्रॉली को टक्कर मार दी। टक्कर के बाद बस का अगला हिस्सा और 
ट्रॉली क्षतिग्रस्त हो गई।

बाड़मेर: नाकाबंदी तोड़कर भागा 
तस्कर, पुलिस ने पीछा कर दबोचा:

जूम न्यूज  }बाड़मेर

बालोतरा में नाकाबंदी तोड़कर भाग रहे तस्कर को पुलिस ने पीछा 
कर पकड़ लिया। पुलिस ने बिना नंबर की ब्रेजा कार को रुकवाकर 
तलाशी ली तो उसमें 62 किलो 430 ग्राम अवैध डोडा-पोस्त मिला। 
पुलिस ने कार जब्त कर आरोपी बुधाराम निवासी फिंच, पुलिस थाना 
लूणी, जिला जोधपुर को गिरफ्तार किया है। आरोपी के खिलाफ 
एनडीपीएस एक्ट के तहत मामला दर्ज कर मादक पदार्थ की खरीद-
फरोख्त को लेकर पूछताछ की जा रही है। एसपी राजेश कुमार कांवत 
ने बताया- नशाखोरी पर नियंत्रण और मादक पदार्थों की तस्करी 
रोकने के लिए विशेष अभियान चलाया जा रहा है। एएसपी हरफूल 
सिंह और डीएसपी योगेश चौधरी के सुपरविजन में कल्याणपुर 
थानाधिकारी अनु चौधरी के नेतृत्व में टीम गठित की गई थी। टीम 
को सूचना मिलने पर डोली साहिबनगर-डोली इलाके में नाकाबंदी 
की गई। इसी दौरान बिना नंबर की ब्रेजा कार को रुकने का इशारा 
किया गया, लेकिन चालक नाकाबंदी तोड़कर कार भगाने लगा। 
पुलिस टीम ने पीछा कर कार को रुकवा लिया। पुलिस ने कार की 
तलाशी ली तो उसमें अवैध डोडा-पोस्त मिला। कार्रवाई के दौरान 
पुलिस ने 62.430 किलोग्राम डोडा-पोस्त जब्त किया।

ब्रीफ न्यूज

जूम न्यूज  } बीकानेर

बीकानेर के महाजन क्षेत्र में आबकारी 
विभाग ने विशेष निरोधात्मक अभियान 
के तहत बड़ी कार्रवाई करते हुए तीन 
टैंकरों से करीब 1 लाख 20 हजार लीटर 
अवैध स्प्रिट जब्त की है। बीकानेर-
हनुमानगढ़ जिले की सीमा के पास जैतपुर 
में अरजनसर-पल्लू मेगा हाईवे पर की गई 
इस कार्रवाई में मौके से चार आरोपियों 
को गिरफ्तार किया गया। टैंकरों से स्प्रिट 
निकालकर ड्रमों में भरी जा रही थी। 
विभाग ने ड्रमों में भरी करीब 600 लीटर 
अतिरिक्त स्प्रिट भी जब्त की है। पुलिस 
के अनुसार, आबकारी विभाग को सूचना 
मिली थी कि जैतपुर के पास हाईवे किनारे 
स्प्रिट से भरे टैंकर खड़े हैं और उनमें से 
अवैध रूप से स्प्रिट निकाली जा रही है। 

सूचना के आधार पर आबकारी विभाग 
की टीम ने मौके पर पहुंचकर कार्रवाई 
की। वहां आरोपी टैंकरों से ड्रमों में स्प्रिट 
निकालते हुए मिले। टीम ने तीनों टैंकरों 
की तलाशी ली तो प्रत्येक में करीब 40-
40 हजार लीटर स्प्रिट भरी हुई मिली। इस 
तरह तीनों टैंकरों से कुल करीब 1 लाख 
20 हजार लीटर स्प्रिट बरामद की गई।

प्रारंभिक पूछताछ में सामने आया कि 
स्प्रिट पंजाब से भरकर सुजानपुर होते 
हुए गुजरात के सिधपुर-पाटन ले जाई 
जा रही थी। आबकारी विभाग ने मौके 
से चार आरोपियों को गिरफ्तार कर टैंकरों 
और ड्रमों में भरी स्प्रिट जब्त कर ली। 
मामले में आबकारी थाना लूणकरणसर में 
राजस्थान आबकारी अधिनियम, 1950 
की धारा 16/54 और 54ए के तहत 
प्रकरण दर्ज किया गया है।

आबकारी अधिकारियों के 
निर्देशन में हुई कार्रवाई
यह कार्रवाई आबकारी आयुक्त नमित 
मेहता के नेतृत्व में चलाए जा रहे विशेष 
निरोधात्मक अभियान के तहत की गई। 
अतिरिक्त आबकारी आयुक्त बीकानेर 
जोन मनीषा लेघा के आदेश तथा 
उपायुक्त आबकारी निरोधक दल पोमाराम 
रोहिण के निर्देशन में टीम ने कार्रवाई को 
अंजाम दिया। जिला आबकारी अधिकारी 
संजीव पटावरी और सहायक आबकारी 
अधिकारी प्रताप सिंह डूडी के नेतृत्व 
में प्रहराधिकारी लूणकरणसर आबकारी 
थाना भगाराम ईनाणियां ने जाप्ते के 
साथ कार्रवाई की। इसमें आबकारी थाना 
खाजूवाला के प्रहराधिकारी जयदयाल का 
भी विशेष योगदान रहा।

बीकानेर: मेगा-हाईवे पर आबकारी ने 1.20 लाख लीटर अवैध 
स्प्रिट पकड़ा: 3 टैंकरों में भरकर ले जा रहे थे; 4 आरोपी पकड़े

टीम ने तीनों टैंकरों की तलाशी ली, प्रत्येक में करीब 40-40 हजार लीटर स्प्रिट भरी हुई मिली

जूम न्यूज  } नागौर

जिले के गोठ-मांगलोद के प्रसिद्ध 
श्री दधिमती माताजी मंदिर में 
नवरात्रि मेले से पहले व्यवस्थाओं 
को लेकर विवाद गहराता नजर आ 
रहा है। मंदिर ट्रस्ट ने मंदिर परिसर 
में कथित अतिक्रमण, व्यवस्थाओं 
में हस्तक्षेप और गर्भगृह के सामने 
दानपात्र लगाए जाने का मुद्दा उठाते 
हुए मुख्यमंत्री तक शिकायत पहुंचाई 
है। ट्रस्ट ने हाईकोर्ट और जिला 
न्यायालय के आदेशों का हवाला 
देते हुए प्रशासन से कार्रवाई की मांग 
की है। ट्रस्ट की ओर से भेजे गए 
पत्र में राजस्थान हाईकोर्ट जोधपुर 
के एसबी सिविल रिट पिटीशन 
संख्या 5809/2023 में 12 सितंबर 
2023 को दिए आदेश का हवाला 
दिया गया है। ट्रस्ट का कहना है 
कि आदेश की पालना में मंदिर 
परिसर से संपूर्ण अतिक्रमण हटाकर 
ऐतिहासिक धरोहर को संरक्षित किया 
जाना चाहिए। पत्र में अपर जिला 
न्यायाधीश, जायल की ओर से 
दीवानी अपील संख्या 19/2023 में 
1 सितंबर 2026 को दिए आदेश 
का भी उल्लेख किया गया है। ट्रस्ट 
के अनुसार आदेश में पुजारी वर्ग को 

गर्भगृह में पूजा करने तक सीमित 
रखने तथा गर्भगृह के बाहर मंदिर 
की व्यवस्थाएं रजिस्टर्ड ट्रस्ट द्वारा 
किए जाने की बात कही गई है। 

ट्रस्ट ने आरोप लगाया है कि इसके 
बावजूद मंदिर परिसर में पुजारी 
वर्ग द्वारा कथित रूप से कार्यालय, 
आवास, भोजनशाला और लोहे की 

रैलिंग सहित अन्य निर्माण किए गए 
हैं। साथ ही गर्भगृह के सामने कथित 
अवैध वसूली के तहत लगाए गए 
दानपात्र को तत्काल प्रभाव से हटाने 

की मांग भी की गई है। पत्र में बताया 
गया कि 5 अगस्त 2026 को 
नागौर कलेक्टर कार्यालय में बैठक 
आयोजित की गई थी। इसके बाद 

भी कार्रवाई नहीं होने पर 15 सितंबर 
को अतिरिक्त जिला कलेक्टर नागौर 
को पत्र देकर निवेदन किया गया। 
28 सितंबर को जिला कलेक्टर को 
भी इसी विषय में फिर से ज्ञापन दिया 
गया, लेकिन ट्रस्ट के अनुसार अभी 
तक अपेक्षित कार्रवाई नहीं हुई।
11 से 20 अक्टूबर तक 
नवरात्रि मेला
अखिल भारतवर्षीय दाधीच महासभा 
अध्यक्ष लक्ष्मी नारायण दाधीच ने 
मुख्यमंत्री से न्यायालय के दोनों 
आदेशों की पालना करवाने और 
मंदिर परिसर में किए गए कथित 
अतिक्रमण को हटाने की मांग की है। 
पत्र में विशेष रूप से आगामी नवरात्रि 
मेले का उल्लेख करते हुए बताया 
गया कि 11 से 20 अक्टूबर 2026 
तक मेला आयोजित होना है। ट्रस्ट 
ने आशंका जताई है कि व्यवस्थाओं 
को लेकर विवाद की स्थिति बनने 
पर कानून-व्यवस्था प्रभावित हो 
सकती है। ट्रस्ट ने प्रशासन से समय 
रहते कार्रवाई कर मंदिर परिसर की 
व्यवस्थाएं सुनिश्चित करने और 
नवरात्रि मेले के दौरान शांति एवं 
कानून-व्यवस्था बनाए रखने की 
मांग की है।

नागौर: दधिमती माता मंदिर ट्रस्ट और पुजारियों के बीच विवाद; ट्रस्ट ने मुख्यमंत्री 
के नाम कलेक्टर को सौंपा ज्ञापन, भोजनशाला और लोहे की रैलिंग लगाने का आरोप

जूम न्यूज  } पाली

अल्ट्राटेक सीमेंट लिमिटेड, पाली 
सीमेंट वर्क्स की कॉर्पोरेट सोशल 
रिस्पॉन्सिबिलिटी सीएसआर पहल 
के तहत ग्रामीण क्षेत्र की हॉकी 
प्रतिभाओं को आगे बढ़ाने के लिए 
विशेष प्रशिक्षण कार्यक्रम संचालित 
किया जा रहा है। इस पहल के 
तहत बलाडा स्थित राजकीय उच्च 
माध्यमिक विद्यालय के खेल मैदान 
का विकास, प्रशिक्षक की व्यवस्था 
तथा खिलाड़ियों को खेल सामग्री 
सहित अन्य आवश्यक संसाधन 
उपलब्ध करवाए जा रहे हैं।

सीएसआर पहल के सकारात्मक 
परिणाम अब मैदान पर नजर आने 
लगे हैं। 70वीं जिला स्तरीय हॉकी 
प्रतियोगिता, ब्यावर में बलाडा की 
टीम ने शानदार प्रदर्शन करते हुए 

अंडर 17 बालक वर्ग एवं अंडर-
19 बालिका वर्ग में उपविजेता स्थान 
हासिल किया। वहीं प्रतियोगिता 
में बेहतरीन प्रदर्शन के आधार पर 
चार बालिकाओं अनीता, कोमल, 
दीपिका एवं सपना तथा पांच 
बालकों सतपाल, रोशन, राहुल, 
सिकंदर एवं मनोहर का चयन राज्य 
स्तरीय प्रतियोगिता के लिए हुआ है।

खेल प्रतिभाओं को मिल 
रहा बेहतर अवसर
ग्रामीण क्षेत्रों में प्रतिभाओं की कमी 
नहीं है, लेकिन उचित प्रशिक्षण, 
खेल मैदान और संसाधनों के 
अभाव में कई प्रतिभाएं आगे 
नहीं बढ़ पातीं। अल्ट्राटेक की 
सीएसआर पहल के माध्यम से 

खिलाड़ियों को नियमित प्रशिक्षण 
और आवश्यक खेल सुविधाएं 
मिलने से उन्हें अपनी प्रतिभा 
निखारने का अवसर मिल रहा 
है। बलाडा के खिलाड़ियों की 
जिला स्तर पर उपलब्धि और 
नौ खिलाड़ियों का राज्य स्तरीय 
प्रतियोगिता के लिए चयन इस बात 
का उदाहरण है कि यदि ग्रामीण 
प्रतिभाओं को उचित मार्गदर्शन, 
प्रशिक्षण और संसाधन उपलब्ध 
हों तो वे भी जिला एवं राज्य स्तर 
पर अपनी पहचान बना सकते 
हैं। अल्ट्राटेक सीमेंट लिमिटेड, 
पाली सीमेंट वर्क्स की यह पहल 
ग्रामीण क्षेत्र में खेल संस्कृति को 
मजबूत करने और युवा प्रतिभाओं 
को बेहतर मंच उपलब्ध कराने की 
दिशा में महत्वपूर्ण प्रयास के रूप 
में सामने आई है।

बलाडा के खिलाड़ियों ने जिला स्तरीय प्रतियोगिता में 
लहराया परचम, 9 खिलाड़ियों का राज्य स्तर पर चयन

जूम न्यूज  }सिरोही

राज्य स्तरीय रग्बी फुटबॉल 
खेलकूद प्रतियोगिता के 17 व 19 
वर्ष छात्र-छात्रा वर्ग के मुकाबले 
अब रोमांचक होते जा रहे हैं। 
नॉकआउट आधार पर आयोजित 
प्रतियोगिता में जीत दर्ज करने 
वाली टीमें अगले चरण में प्रवेश 
कर रही हैं। अरविंद पवेलियन में 
दो खेल मैदानों पर मुकाबले जारी 
हैं।प्रतियोगिता की संयुक्त संचालन 
सचिव श्रीमती हेमलता मिस्त्री ने 
बताया कि विभिन्न जिलों की टीमें 
पूरे जोश और उत्साह के साथ 
मैदान में दमखम दिखा रही हैं। 

मुकाबलों के दौरान अतिरिक्त 
जिला शिक्षा अधिकारी ईश्वरलाल 
पुरोहित ,उप जिला शिक्षा अधिकारी 
खेलकूद लेराराम, संयुक्त संचालन 
सचिव श्रीमती हेमलता मिस्त्री व 
पर्यवेक्षक नारायणलाल पुरोहित ने खेल 

मैदानों का निरीक्षण कर व्यवस्थाओं 
का जायजा लिया।◼️छात्र 19 वर्ष वर्ग में 
एकतरफा मुकाबले◼ ️ संयोजक गुरमीत 
सिंह व मीडिया सहयोगी गोपाल सिंह 
राव के अनुसार 19 वर्ष छात्र वर्ग 
में भीलवाड़ा ने बाड़मेर को 5-0, 
सिरोही ने डीग को 15-0, अलवर 
ने कोटपूतली को 10-0, फलोदी ने 
जालौर को 25-5 तथा जयपुर प्रथम 

ने ब्यावर को 37-0 से पराजित कर 
अगले चरण में प्रवेश किया। 

◼️छात्र 17 वर्ष में भी दिखा 
खिलाड़ियों का दमखम◼ ️ सुरेन्द्र सिंह 
राठौड़ व नगाराम देवासी के अनुसार 
17 वर्ष छात्र वर्ग में डीडवाना-
कुचामन ने सीकर को 24-0 तथा 
नागौर ने सलूंबर को 27-0 से 
हराया। वहीं सिरोही एवं भीलवाड़ा 

की टीमों ने वॉकओवर के माध्यम 
से अगले चरण में प्रवेश किया।◼️छात्रा 
वर्ग में शानदार प्रदर्शन◼1️7 वर्ष छात्रा 
वर्ग में चूरू ने डूंगरपुर को 22-0, 
हनुमानगढ़ ने बालोतरा को 7-0, 
जोधपुर ने सलूंबर को 25-0, 
अजमेर ने करौली को 35-0, बाड़मेर 
ने अलवर को 25-0, पाली ने दौसा 
को 15-0 तथा सीकर ने कोटपूतली 

को 15-0 से हराकर अगले चरण 
में जगह बनाई।19 वर्ष छात्रा वर्ग 
में बीकानेर ने बांदी को 32-0 तथा 
उदयपुर ने पाली को 5-0 से हराया। 
वहीं चूरू, जयपुर एवं डूंगरपुर को 
वॉकओवर मिलने से उन्होंने अगले 
चरण में प्रवेश किया।प्रतियोगिता के 
आगे बढ़ने के साथ मुकाबलों में 
रोमांच लगातार बढ़ता जा रहा है। 

प्रतियोगिता में माया जाट, मंजू चौधरी 
,खुशबू कुंवर ,अजय शेखावत, 
राजवीर सिंह ,पंकज ,राम सिंह 
मिल,रामलीला मीणा खेल मैदान में 
सक्रिय भूमिका निभा रहे है।अगले 
चरण में पहुंचने वाली टीमों के 
बीच होने वाले मुकाबलों को लेकर 
खिलाड़ियों, प्रशिक्षकों एवं खेलप्रेमियों 
में खासा उत्साह बना हुआ है।

रोचक होते जा रहे रग्बी फुटबॉल के मुकाबले

वृद्धजन दिवस पर  
पाली निर्वाचन क्षेत्र में 
होंगे विशेष कार्यक्रम

जूम न्यूज  }पाली

अंतरराष्ट्रीय वृद्धजन दिवस 
के अवसर पर जिला निर्वाचन 
अधिकारी के निर्देशानुसार गुरुवार 
को पाली निर्वाचन क्षेत्र में 100 
वर्ष एवं उससे अधिक आयु के 
शतायु मतदाताओं का सम्मान 
किया जाएगा। निर्वाचन विभाग 
की ओर से आयोजित विशेष 
कार्यक्रमों में शतायु मतदाताओं 
को प्रशस्ति पत्र प्रदान कर उनके 
लोकतांत्रिक योगदान एवं मतदान 
के प्रति जागरूकता को सम्मानित 
किया जाएगा।

उपखंड अधिकारी पाली 
विमलेन्द्र सिह राणावत ने 
बताया कि शतायु मतदाताओं 
के सम्मान समारोह को लेकर 
निर्वाचन विभाग की ओर से सभी 

आवश्यक तैयारियां पूर्ण कर ली 
गई हैं। उन्होंने बताया कि वरिष्ठ 
मतदाताओं के सम्मान समारोह 
को सफल बनाने के लिए बूथ 
लेवल अधिकारी (बीएलओ), 
सुपरवाइजर, ग्राम पटवारी, 
स्थानीय शिक्षक, पंचायत सचिव, 
आंगनबाड़ी कार्यकर्ता एवं 
स्वास्थ्य कार्यकर्ता सहयोग करेंगे।  

स्वीप गतिविधियों के माध्यम से 
देंगे जागरूकता का संदेश -कार्यक्रम 
स्थल पर मतदाता जागरूकता के 
लिए स्वीप गतिविधियों का भी 
आयोजन किया जाएगा। इसके 
माध्यम से मतदाताओं को मतदान 
के महत्व, लोकतांत्रिक प्रक्रिया 
में सक्रिय भागीदारी तथा मतदाता 
के अधिकार एवं दायित्वों के प्रति 
जागरूक किया जाएगा। निर्वाचन 
विभाग का प्रयास रहेगा कि  
शतायु मतदाताओं के सम्मान के 
साथ नई पीढ़ी को भी लोकतंत्र एवं 
मतदान के प्रति जागरूकता का 
संदेश मिले।

शतायु मतदाताओं का होगा सम्मान, 
प्रशस्ति पत्र देकर बढ़ाएंगे हौसला

जूम न्यूज  }जोधपुर

70वीं राज्य स्तरीय 17 वर्ष छात्र 
क्रिकेट प्रतियोगिता के तहत भव्य 
बॉर्डर फ्यूचर स्कूल, कुचेरा में 
खेले गए मुकाबलों में जोधपुर 
की टीम ने शानदार प्रदर्शन करते 
हुए दोनों मैच अपने नाम किए। 
पहले मुकाबले में वंश गहलोत की 
शतकीय पारी और रुद्राक्ष मेवाड़ा 
के हरफनमौला प्रदर्शन की बदौलत 
जोधपुर ने जीत दर्ज की। वहीं दूसरे 
मुकाबले में जोधपुर ने अलवर 
को रोमांचक मुकाबले में 5 रन से 
हराया।

पहले मुकाबले में जोधपुर ने 
पहले बल्लेबाजी करते हुए निर्धारित 
12 ओवर में 191 रन का विशाल 
स्कोर खड़ा किया। टीम की ओर 

से वंश गहलोत ने मात्र 35 गेंदों में 
15 छक्कों और 4 चौकों की मदद 
से शानदार शतकीय पारी खेली। 
रुद्राक्ष मेवाड़ा ने भी हरफनमौला 

प्रदर्शन करते हुए 8 गेंदों में 24 रन 
बनाए। गेंदबाजी में रुद्राक्ष मेवाड़ा ने 
3 ओवर में 9 रन देकर 1 विकेट 
हासिल किया। वहीं अंकित और 

तरुण ने 2-2 विकेट तथा अनुराग 
ने 1 विकेट लिया।

दूसरे मुकाबले में जोधपुर 
ने पहले बल्लेबाजी करते हुए 

निर्धारित 12 ओवर में 92 रन 
बनाए। वंश गहलोत ने 21 रन 
और हितेश ने 19 रन का योगदान 
दिया, जबकि रुद्राक्ष मेवाड़ा ने 18 

रन की उपयोगी पारी खेली। लक्ष्य 
का पीछा करने उतरी अलवर की 
टीम 87 रन पर ऑलआउट हो गई। 
अलवर की ओर से आयुष ने 22 
रन बनाए। जोधपुर की ओर से वंश 
गहलोत ने शानदार गेंदबाजी करते 
हुए 3 ओवर में 11 रन देकर 3 
विकेट हासिल किए। अनुराग ने 2 
विकेट लिए, जबकि रुद्राक्ष मेवाड़ा, 
अंकित, नितिन और तरुण ने 1-1 
विकेट हासिल किया। इस तरह 
जोधपुर ने रोमांचक मुकाबला 5 
रन से जीत लिया। दोनों मुकाबलों 
में खिलाड़ियों के प्रदर्शन पर टीम 
के कोच राकेश सिंह देवड़ा, 
महेंद्र जोरम, दीपक परिहार एवं 
भंवरलाल सिरवी ने खिलाड़ियों को 
बधाई देते हुए आगामी मुकाबलों के 
लिए शुभकामनाएं दीं।

वंश गहलोत का शतक और रुद्राक्ष मेवाड़ा का 
हरफनमौला प्रदर्शन, जोधपुर ने जीते दोनों मुकाबले
70वीं राज्य स्तरीय 17 वर्ष छात्र क्रिकेट प्रतियोगिता में जोधपुर का शानदार प्रदर्शन, अलवर को 5 रन से हराया

◼️विजेता दलों ने अगले चरण में किया प्रवेश, अरविंद पवेलियन में दो मैदानों पर चल रहे मुकाबले

महिपाल सिंह ने जीती द प्रिंस ऑफ 
मारवाड़ क्रॉस कण्ट्री दौड़  

उतर प्रदेश तमिलनाडु हरियाणा और राजस्थान के विभिन्न जिलों से 
आए धावकों के बीच जोधपुर के धावक महिपाल ने 30.25 मिनिट्स 
का समय निकालते हुए यह रेस पूरी की जयपुर के अजीत कुमार ने 
30.52 और हरियाणा के हेमंत ने 30.59 समय में दौड़ पूरी कर 
दूसरा और तीसरा स्थान हासिल किया। राज मारवाड़ खेल महोत्सव 
के उपाध्यक्ष पुष्पेन्द्र सिंह भाटी ने बताया की पूर्व महाराजा गजसिंह ने 
विजेता को तीस हजार नकद और रनिंग ट्रॉफी के अलावा राज मारवाड़ 
विजेता चिह्न प्रदान किया दूसरे और तीसरे स्थान पर रहे धावकों को 
क्रमश पन्द्रह हजार और पांच हजार रुपए नकद और स्मृति चिह्न भेंट 
किए भाटी ने बताया कि चार से आंठवें स्थान पर आने वाले धावकों 
को भी सम्मानित नकद राशि और स्मृति चिह्न प्रदान किए गए। आज 
के आयोजन में युवराज शिवराज सिंह न्यूरो रिहेब सेंटर की ओर से 
एम्बुलेंस उपलब्ध करवाई गई डॉ चारू शर्मा और उनकी चिकित्सकीय 
टीम ने भी अपनी सेवाएं दी। राज मारवाड़ खेल महोत्सव के सह 
संस्थापक राजेन्द्र कुमार गुर्जर ने बताया कि पूर्व महाराजा गजसिंह ने 
अपने संबोधन में सभी खिलाड़ियों, खेल अधिकारियों, ताज उम्मेद 
भवन पैलेस के जर्नल मैनेजर अमित सिंह और पूरी ताज उम्मेद 
भवन पैलेस टीम को इस आयोजन में महती भूमिका निभाने के लिए 
प्रशंसा कर बधाई और शुभकामनाएँ दी । इससे पहले प्रातः 7.30 पूर्व 
निर्धारित समय पर क्रॉस कण्ट्री धावकों को जोधपुर युवराज शिवराज 
सिंह ने पचरंगा झण्डा दिखाकर रवाना किया राज मारवाड़ के अध्यक्ष 
उत्कर्ष सिंह ने मंच का संचालन किया साथ ही उपाध्यक्ष पुष्पेन्द्र सिंह 
भाटी और जिला एथलेटिक संघ के अध्यक्ष रज़ाक मोहम्मद सचिव 
ओम पुरी और संघ के सभी पदाधिकारी उपस्थित रहें।

राज्य स्तरीय वॉलीबॉल प्रतियोगिता में 
भाग लेने पाली की टीम निंबेडा रवाना

जूम न्यूज  }तखतगढ़

राज्य स्तरीय माध्यमिक शिक्षा विभाग के द्वितीय चरण के तहतआयोजित 
19 वर्षीय वॉलीबॉल छात्रा खेलकूद प्रतियोगिता का  शुभारंभ गुरूवार 1 
अक्टुबर से ब्यावर के निंबेडा कलां कस्बे में होगा।  बुधवार  श्री अभय 
नोबल्स उच्च माध्यमिक विद्यालय तख्तगढ़ में  चार दिवसीय शिविर में 
पूर्व प्रशिक्षण प्राप्त कर पाली जिले का दल प्रशिक्षक पदमसिंह,सहायक 
प्रशिक्षक जुनैद अहमद व दल प्रभारी संध्या बालोत के नेतृत्व में बस 
द्वारा रवाना हुआ। बारह सदस्य दल में अभय नोबल्स स्कूल तख्तगढ़ 
से शुभम देवड़ा, लक्षिता बालोत, भाविका सुथार,सरस्वती राज देवड़ा 
,गुडा रामसिंह से निशा व सुनिता कंवर, फेब इंडिया  स्कूल बाली 
से  वंशिका राजावत, विद्यावाडी खिमेल से वीरा चंपावत, पाश्र्वनाथ 
वरकाना से वर्षा कंवर, नोवी से तरूणा मीणा, डायलाना कलां से 
चंचल राठौड़ एवं आईजी जवाली से  सारिका राजपुरोहित शामिल 
हैं। शिविर प्रभारी शंभूसिंह बालोत ने बताया कि पाली जिले का यह 
दल बीकानेर, झालावाड़,बुंदी, भरतपुर एवं जालोर से अपने लीग 
मैच खेलेगा।

ब्रीफ न्यूज

भावी में पुलिस की ग्रामीणों के साथ बैठक, नशे के खिलाफ जागरूकता का संदेश

नशे से बर्बाद हो रही जिंदगियां, पुलिस ने ग्रामीणों को किया जागरूक
जूम न्यूज  } बिलाड़ा

भावी कस्बे में बुधवार को जोधपुर 
ग्रामीण पुलिस के एडिशनल 
एसपी रामेश्वर लाल, वृत्ताधिकारी 
मनीष देव एवं थानाधिकारी सवाई 
सिह सोढ़ा  ने ग्राम पंचायत 
भावी में ग्रामीणों के साथ बैठक 
कर नशे के बढ़त दुष्प्रभावों को  
लेकर चर्चा की। बैठक में 
एडिशनल एसपी रामेश्वर  लाल 
ने कहा कि नशे की लत से कई 

घर-परिवार और यहां तक कि 
पूरे के पूरे गांव प्रभावित होकर 
बर्बादी की ओर बढ़ रहे हैं।  नशा 
व्यक्ति के स्वास्थ्य के साथ-साथ 
उसके परिवार, सामाजिक जीवन  
और भविष्य को भी नुकसान 
पहुंचाता है।

पुलिस अधिकारियों ने ग्रामीणों 
से नशे के खिलाफ एकजुट होकर 
जागरूकता फैलाने की अपील 
की। उन्होंने कहा कि युवा पीढ़ी 
को नशे से दूर रखना समाज की 

सामूहिक जिम्मेदारी है। ग्रामीणों से 
नशे से जुड़े मामलों की जानकारी 
पुलिस तक पहुंचाने और कानून-
व्यवस्था बनाए रखने में सहयोग 
करने का आह्वान किया गया।बैठक 
में ग्रामीणों ने भी नशे के खिलाफ 
पुलिस का सहयोग करने तथा गांव 
में जागरूकता अभियान चलाने पर 
जोर दिया। अधिकारियों ने कहा कि 
नशा मुक्त समाज के लिए पुलिस 
और आमजन को मिलकर प्रयास 
करने होंगे।

भावी में पुलिस चौकी 
खोलने का आश्वासन
एसपी पंकज यादव के दौरे के दौरान 
गांव के प्रफुल आ जितेंद्र राठौड़ 
ने  भावी में बढ़ते स्मैक ओर अन्य 
नशेड़ियों के खिलाफ कार्यवाही ओर 
पुलिस चौकी खोलने की मांग की 
।इस अवसर पर एडिशनल एसपी ने 
पुलिस चौकी की जगह का निरीक्षण 
किया और जल्द से जल्द पुलिस 
चौकी खोलने का आश्वासन दिया।

जूम न्यूज  }पीपाड़ शहर

स्वच्छता ही सेवा अभियान-2026 
के तहत नगर पालिका पीपाड़ शहर 
की ओर से सफाई मित्र सुरक्षा 
शिविर का आयोजन किया गया। 
नगर पालिका अधिशाषी अधिकारी 
मोहम्मद सुहैल शेख के निर्देशानुसार 
आयोजित शिविर में पालिका के 
सफाई कर्मचारियों के स्वास्थ्य की 
जांच की गई। 

कार्यक्रम प्रभारी एवं राजस्व 
निरीक्षक वीरेंद्र के निर्देशन में 
आयोजित शिविर में राजकीय 

जिला अस्पताल के फिजिशियन 
डॉ. जितेंद्र पटेल, नर्सिंग ऑफिसर 
निरमा चौधरी, शिवरतन पारीक एवं 
फिजियोथेरेपिस्ट डॉ. अभिषेक मीणा 
ने सफाई कर्मचारियों के स्वास्थ्य 
की जांच की। 

इस दौरान चिकित्सा टीम ने 
कर्मचारियों को नियमित स्वास्थ्य 
जांच करवाने, व्यक्तिगत स्वच्छता 
बनाए रखने तथा स्वस्थ जीवनशैली 
अपनाने के लिए जागरूक किया। 
साथ ही स्वास्थ्य संबंधी आवश्यक 
सावधानियों एवं नियमित जांच के 
महत्व की जानकारी दी गई।

सफाई मित्र सुरक्षा शिविर में सफाई 
कर्मचारियों के स्वास्थ्य की जांच

अल्ट्राटेक सीएसआर से निखर रही ग्रामीण हॉकी प्रतिभाएं

पीपाड़ शहर एसीजेएम 
न्यायालय में पारिवारिक 
विवाद का निस्तारण

जूम न्यूज  }पीपाड़ शहर

अतिरिक्त मुख्य न्यायिक मजिस्ट्रेट 
(एसीजेएम) न्यायालय, पीपाड़ 
शहर में बुधवार को एक पारिवारिक 
विवाद का सौहार्दपूर्ण निस्तारण 
हुआ। करीब पांच वर्षों से आपसी 

मतभेदों के चलते अलग रह रहे 
पति-पत्नी न्यायालय के प्रयासों और 
समझाइश के बाद पुनः साथ रहने 
के लिए सहमत हो गए।प्रकरण की 
सुनवाई के दौरान एसीजेएम इंसाफ 
खान ने दोनों पक्षों को धैर्यपूर्वक 
सुना तथा मध्यस्थता एवं लोक 
अदालत की भावना के अनुरूप 
आपसी सहमति से विवाद का 
समाधान करने के लिए समझाइश 
की। न्यायालय की सकारात्मक 

पहल और दोनों पक्षों की सहमति 
से वर्षों से चली आ रही दूरियां 
समाप्त हुईं और दंपती ने साथ 
रहकर वैवाहिक जीवन को नए 
सिरे से शुरू करने का निर्णय 
लिया।प्रकरण में परिवादिया की 
ओर से अधिवक्ता संजय दाधीच 
तथा ओमप्रकाश कच्छावाहा, 
शुभम अरोड़ा एवं दीपक दवे 
ने भी दोनों पक्षों को समझौते 
के लिए प्रेरित करने में सहयोग 

किया।समझौते के बाद न्यायालय 
कक्ष में भावुक माहौल बन गया। 
पति-पत्नी ने एक-दूसरे को माला 
पहनाकर अपने वैवाहिक जीवन 
की नई शुरुआत की। इस दौरान 
मौजूद अधिवक्ताओं, न्यायालय 
स्टाफ एवं परिजनों ने दोनों को 
शुभकामनाएं दीं। साथ आने के 
निर्णय पर दंपती ने खुशी जताते हुए 
न्यायालय के सकारात्मक प्रयासों 
के प्रति आभार व्यक्त किया।

टूटे िरश्तों की फिर बंधी डोर: पांच साल बाद फिर एक हुए पति-पत्नी

